
MARCOS REMBICUACHIA JESUS

RECOCUER RESENDAR
San Marcos

Juan Oporodpiramo vahe ivi iporupiréhisa rupi
secoi

1 Co yipindar aviye vahe fiehesa Jesucristo,
Tiipa Rahir, recocuer resendar amombehu potami
péu. 2 Yipiindar Tiipa aipo ehi imombehu ofiehe
mombehusar Isaias rembicuachia pipe aracahe:
“Amondora che fiehe mombehusar nde renonera,

ndeu peri moatiro dgua” ehi.

3 “Oyeendu fiehesa ipirata vahe ava poréhisave:
‘Pemoingatu yande Yar raperd; pemohivi
tupri avei’ ehi” ehi aracahe.

4 Egiie ehi Juan ou ava dpiramo ivi iporupiréhisa
rupi oico, aipo ehi: “Pemboasi pe angaipa, peyevi
Tlipa upe, ahese opodpiramora Tlipa péu fero
dgua pe angaipa rese” ehi ava upe. 5 Opacatu
ava oyugueru ifiehe rendu agua ivi Judea rupin-
dar, iyavei tecua Jerusalén pendar oangaipaguer
mombehu dgua. Ahese Juan ofiapiramo iai Jordan
pipe.

6 Juan turucuar camello ragler apopri,
sumbicuasa mbahe pirer, sembihu evocoiyase
tucru, eiri caha pipendar avei. 7 Ahe aipo ehi
ofiehe ava upe oico: “Che raquicuei oura seco
pirata catu vahe che sui, sese cheu ndiyai chira
ayeaivi ipitaquisd yora adgua. 8 Che supi eté
opodpiramo i pipe téi; ahe rumo pe &piramora
Espiritu Santo pipe” ehi.

Jestis dpiramo agtier

9 Ipare Jesus o0sé tecua Nazaret sui oso Galilea
rupi. Aheve Juan ofapiramo iai Jordan pipe.
10 Osé ramoseve i sui, Jesus osepia iva oyemboi
tupri, ahese Espiritu oglieyi iharive apicasu nun-
gar. 11 Ahese oyeendu fiehesa iva sui aipo ehi: “Nde
che Rahir ereico, che rembiaisu, aviha etepri nde
rese” ehi vahe.

Jesus recodhasa

12 Ipare voi, Espiritu Santo viroguata Jesus ava
poréhisa rupi. 13 Aheve Jesus secoi cuarenta ari
mbahe mimba vai pdhuve. Aheve avei Caruguar
osecodha; Tlipa rembiguai iva pendareta rumo
ihafiecofio yuvireco sese.

Jestis omboipi oporaviqui Galilea rupi

14 Juan roquenda pare, Jesus oso ivi Galilea
rupi, omombehu fiehesa aviye vahe Vu recocuer
resendar ava upe oico 15 aipo ehi: “Oyepota ari
iyavei cdimi eté Tlipa mborerecuasa yandeu. Sese,
pemboasi pe angaipa, peyevi Tlipa upe, iyavei
peroya co fiehesa aviye vahe Tiipa suindar” ehi.

Jesus, “Perio che rupi” ehi irungatu pira mbo-

hasar upe

16 Nepei ari Jests oguata ipa Galilea ivii. Ahese
osepia Simon, tivri Andrés avei, ahe pira omboha
yuvireco. 17 Ahese Jesus aipo ehi chupe:

—Pe pira recasar peico, perio che rupi, na peye
aveira ava reca agua cheu nara —ehi.

18 Aipo he ramoseve voi, opoi opira mbohasa sui
yuvireco, yuviraso supi.

19 Ipare chihi oguata irimise, ahese osepia San-
tiago, Zebedeo rahir, tivri Juan reseve carite pipe
omoingatu opira mbohasa yuvinoi vu piri. 20 Ahe
chupe avei: “Perio che rupi” ehi, evocoiyase vu
oseya carite pipe ipitiviisar reseve, yuviraso supi.

Mbia caruguar vireco vahe oyese

21 Oyepotase tecua Capernaum ve yuvireco
mbituhusa ari pipe, Jesus oique oporombohe
tliparove. 22 Evocoiyase ava osenduse iporombo-
hesa, “¢Mara ehi rutei?” ehi téi yuvireco chupe. Es-
epia, ahe oporombohe glieco piratasa pipe, ndahei
Moisés porocuaita rese oporombohe vahe nun-
gar. 23 Aheve mbia ahe tecua pendar vireco vahe
caruguar oyese, ofiehe pirata chupe aipo ehi:

24 —;Mahera vo ereyufio téi cohave oreu, Jesus
Nazaret pendar? ¢Ereyu vo ore mocafi dgua téi?
Che orocua ité, nde Tiipa suindar ndaseco marai
vahe ereico —ehi chupe.

25 Ofiehe pirata rumo caruguar upe aipo ehi: —
iQuiriri, esé co mbia sui! —ehi chupe.

26 Evocoiyase caruguar mbia rese secoi
vahe omoehoha seiti ivive, sdse, 0sé 0so ichui.
27 Opacatu ava ombosiquiye, ichui oporandu-
randu oyeupe yuvireco aipo ehi:

—¢Mbahe piha co? jIporombohesa ipiasu vahe ité!
iCo mbia vireco ité omborerecuasa! jCaruguar avei
eté omboyeroya oyeupe ifiehese! —ehi téi ava
yuvireco.

28 Cliriteimi voi yandusa serdcua opacatu ivi
Galilea rupi.

Jesuis ombogtiera Pedro rembireco si

29 Jesus yuvinosese tliparo sui, yuviraso
Santiago, Juan rese Simén, Andrés rétave. 30 Aheve
Simén rembireco si sohi iteanga vupave ou.
Evocoiyase omombehu Jesus upe imbaherasisa
yuvireco. 31 Ahese 0so chupe oipisi ipo rese
imopuha, ahe ramoseve, sohi opituhu ichui. Ipare
voi ahe cufia ihafieco semihura rese.

Jesus setd ombogtiera ava imbaheasi vahe

32 Pitu ramose opacatu imbaheasi vahe iyavei
caruguar vireco vahe viraso yuvireco chupe
imbogtiera dgua. 33 Opacatu ava ahe tecua pendar
ofiemonuha oquendipive yuvireco. 34 Evocoiyase
setd ombogliera mbaherasi-rasi téi vireco vahe,
iyavei omboyepepi seta caruguar ava sui.
Ndoipotai rumo caruguar fiehe. Esepia, ahe oicua
ité evocoiya seco yuvireco.

Jestis Vu Tiipa Nehengagiier omombehu judio tiiparo
rupi

35 Ayihiteve Jesus ofiarapuha 0so ava poréhisave
oyeroqui dgua. 36 Evocoiyase Simo6n ondugler re-
seve yuviraso seca. 37 Osepiase,

—Opacatu ava nde reca téi yuvireco —ehi
yuvireco chupe.

38 Ahe rumo,

—Yaso ambuae tecua namombrii vahesa rupi
Tiipa Nehengagiiler mombehu dgua aheve; evocoi
nungar apo dgua niha che ayu —ehi.

39 Eglie ehi oguata opacatu Galilea ivi rupi,
omombehu Vu Tiipa Nehengagtier judio tiiparo ya-
caturupioico, iyavei setd omose caruguar ava sui.

Jesuis ombogtiera mbia lepra vireco vahe

40 Nepei mbia lepra rerecosar oyemboya Jesus
rese, ofienopiha sovai aipo ehi:

—Ereipotase, iya nde che mbogtierami eve —ehi.

41 Iparaisuerecosave opoco sese.

—Aipota. jErecuerara cliritei! —ehi chupe.

42 Aipo ihe ramoseve, ocuera voi eté. 43 Ahese
aipo ehi iri chupe icho renondeve:

44 —Ani chira eremombehu ambuae ava upe,
esofio ipa voi pahi upe nde cuerasa mombehu,
iyavei eremondora porerecosa nde cuerasa re-
sendar Moisés porocuaita rupi. Evocoiyase toicua
opacatu ava yuvireco nde cuerasa —ehi chupe
Vifia.

45 Ahe mbia rumo oso omombehu-mbehu
opacatu ava upe. Sese Jesus ndoicatu iri gieique
dgua glecocuer mombehuse tecua rupi; secoifio
téi tecua popi rupi ava poréhisave. Ava rumo
yuguerufio ité opacatu tecua rupindar sepia.

2

Jesus ombogtiera ava ndoguatai vahe

1 Nepei ari pipe Jesus oyevi ou tecua Caper-
naum ve, ahese opacatu oyandu fiepei oive secoise
yuvireco. 2 Cliriteimi voi eté setd ava ofiemonuha
yuvireco secosave. Sese ndipoi eté ava reique
iri agua oi pipe oquendipi rupi. Ahe rumo
omombehufio ité Vu Nehengagiier. 3 Aheseve irun-
gatu mbia viroyepota ndoguatai vahe yuvireco
chupe. 4 Ahe rumo ndiyai seroique dgua Jesus
uve ava rehiisave yuvireco. Sese viroyeupi oi
harive seraso yuvireco. Aheve teca virocua oi sui
yuvireco; supi viroyi supa reseve imondo Jesus

rovai tupri yuvireco. > Ahe oicuase co mbia
yuvirecoi vahe oyese yeroya, aipo ehi imbaheasi
vahe upe:

—Che rahir, che fiero nde angaipa rese ndeu —
ehi.

6 Moisés porocuaita rese oporombohe vahe
rumo ipihafiemofieta aheve yuvinoi: 7 “;Mahera co
mbia aipo ehifio téi ofiehe? Ahe oyemboivate ai téi
vahe Tlpa fiehe nungar pipe téi ofiehe. Tlpafio ité
niha oicatu ava angaipa upe ofieroi dgua” ehi. 8 Ahe
rumo oicuafio ipihafiemofietasa, sese aipo ehi:

—¢Mahera vo pepihafiemofieta rai téi che rese?
9 ¢Uma rupi vo fiehesa ndayavaimi catu ndoguatai
vahe upe: “Nde angaipa rese che fiero ndeu” hesa
piha, anise: “Efiarapuha, esupi nde rupa, eguata”
hesa tie? 10 Tapeicua ru che, Ava Riquehir, areco
mborerecuasa co ivi pipe ava angaipa upe che fiero
dgua —ehi.

Evocoiyase aipo ehiimbaheasi vahe upe:

11 —Efarapuha, esupi nde rupa, eso nde rétave —
ehi.

12Imbaheasivahe aipo ihe ramoseve, ofiarapuha,
osupi vupaguer, 0sé 0so ichui opacatu ava rem-
biepiave. Sese opacatu oyepihamondii yuvireco,
omboetei Tiipa yuvireco aipo ehi:

—Yipisuive ndayasepiai vahe ité co nungar
mbahe —ehi téi yuvireco.

Jesus ofieche mbia Levi serer vahe upe

13Ipare Jesus oso iri ipa ivii. Aheve oporombohe
oyese ava rehii yemboyase. 14 Ichui oguata vitese,
osepia Levi, Alfeo rahir, guarepochi rerocuasave
chinise, aipo ehi chupe:

—Erio che rupi —ehi.

Evocoiyase Levi optiha, 0so voi supi.

15 Ipare ocaru Levi rétave gllemimbohe reseve
yuvireco, ava sui guarepochi rerocuasar iyavei
ava yangaipa vahe pahuve. Esepia, seta ava os-
aquicue mofiafio ité yuvireco. 16 Evocoiyase Jesus
ocaruse ipahuve, fariseo eta, oporombohe vahe
Moisés porocuaita rese avei oporandu semim-
bohe eta upe yuvireco:

—¢Mahera ru pe mbohesar ocaru ava guare-
pochi rerocuasar iyavel yangaipa guasu vahe
pahuve téi? —ehi.

17 Ahe rumo osenduse ifiemofietasa, aipo ehi
chupe:

—Ava nimarai vahe ndosecai eté oporoposano
vahe, imbaheasi vahefio rumo oseca yuvireco.
Che ndayui ava seco tupri vahe reca; che rumo
ayu ava yangaipa guasu vahe reca —ehi.

Yecuacusarese fiehesa

18 Nepei ari pipe Juan Oporodpiramo vahe remim-
bohe oyecuacu yuvireco, fariseo eta avei oye-
cuacu yuvireco no. Evocoiyase moviro mbia ipdhu
pendar yuviraso, oporandu Jesus upe:

—¢Mahera ru nde remimbohe ndoyecuacui eté
yuvireco? Esepia, Juan remimbohe iyavei fariseo
eta oyecuacu yuvireco yepi —ehi yuvireco chupe.

19 Evocoiyase omboyevi ahe ava upe:

—iNdiyai eté ichohopri mendasave iyecuacu
dgua imer oicove vitese ipahuve! 20 Oimera rumo
ari imer reraso dgua ichui curi, ahese ramo oye-
cuacura yuvireco cute —ehi.

21 “Ndiyai yayapete turucuar cuacua turucuar
ipiasu vahe pipe. Esepia niha, ipiasu vahe oichoho
turucuar cuacua imondoro iri &gua, ichorosa
evocoiyase tuvicha catu-catufio ité. 22 Iyavei
uva ricuer ipiasu vahe ndiyai ifiasa mbahe pirer
cuacua pipe. Esepia, uva ricuer ipiasu vahe os-
ose mbahe pirer cuacua vahe pipe, ombopufiora,
uva ricuer evocoiyase ocafipa téira, iyavei mbahe
pirer ocafii téi aveira. Sese uva ricuer ipiasu vahe
Nofasara mbahe pirer ipiasu vahe pipe yepi” ehi.

_ Jesus remimbohe oipoho trigo mbituhusa ari
pipe yuvireco

23 Nepei mbituhusa ari pipe, Jests oguata
glemimbohe rese trigo pdhu rupi fariseo
rembiepiave yuvireco. Ahese semimbohe oipoho-
poho sdhii yuvireco. 24 Evocoiyase fariseo aipo
ehi:

—iMahera nde remimbohe mbituhusa ari pipe
oporaviquifio yuvireco! —ehi yuvireco chupe.

25 Ahe rumo aipo ehi:

—Peyeroqui niha icuachiapri aracahendar pipe
mborerecuar guasu David rembiapogier rese
acoi ndasiepoise ondugler reseve yuvireco arac-

ahe. 26 Pahirerecuar ivate catu vahe Abiatar serer
vahe recose, ahese David oique Tlipa réta pipe pan

imboeteipri Tlipa upendar reca onduguer reseve
yuvirohu dgua. Ahe chupe acoindipotasaiihu dgua
yuvireco vifia; judio pahi yuvirecoi vahe upefio
ité niha ipotasa ihu agua yepi. Ahe rumo ohufo,
omondo avei ava oyeupindar tohu aracahe —ehi.

271yavei aipo ehi:

—Mbituhusa ari yaposa ava upe nara, ndahei
ava yaposa mbituhusa ari upe nara. 28 Sese Ava
Riquehir mbituhusa ari rerecuar secoi —ehi Jesus
fariseo upe.

3

Mbia ipo nomii vahe Jestis ombogtiera

1Jesus oique iri judio tliparove. Aheve oime mbia
ipo co cotiglier nomii vahe. 2 Aheve avei fariseo
‘¢omboglerara piha mbituhusa ari pipe?” oya om-
ahengatu yuvireco sese ‘yaifiehengapo angahu’ oy-
apave téi. 3 Evocoiyase Jesus aipo ehi co mbia ipo
nomii vahe upe:

—Eptiha ore mbiterve —ehi.

4Ipare oporandu ambuae upe:

—¢Mbahe vo yaposara mbituhusa ari pipe yepi:
mbahe aviye vahe piha, mbahe naporai vahe tie?
¢Yaipisiro piha ava recocuer, yamocaiii uca téi tie?
—ehi chupe.

Ahe rumo opafio iquiriri tupri yuvireco.
5 Evocoiyase omahe ava oyese oyere tupri
vahe rese voriéhisave iyavei ndovihai ava
ndosenducua catuise yuvireco. Sese aipo ehi
ipo nomii vahe uve:

—Eichoho nde yiva —ehi.

Evocoiyase oichoho oyiva, ocuera tupri ité.
6 Ahese fariseo opa yuvinose yuviraso oyemoin-

gatu Herodes rupindar rese Jesus yuca dgua
yuvireco.

Ava rehit ipa popi rupi yuvirecoi
7 Ipare Jesus yuviraso giemimbohe reseve ipa
popi rupi, ava rehii avei ivi Galilea rupindar

yuviraso supi. 8 Oyanduse mbahe sembiapo
yuvireco, setd avel ambuae ava yugieru Judea
rupindar, Jerusalén pendar, Idumea rupindar; iai
Jordan cotindar avei, opacatu ava Tiro, Sidon pen-
dar yugiieru sepia agua. 9 Sese oyocuai gliemimbohe
vireco voi vahera fiepei carite yuvireco ava omboti
etepri€hi dgua yuvireco. 10 Esepia, setd imbaheasi
vahe ombogiiera. Sese opacatu ambuae imbaheasi
vahe yuviraso chupe sese opoco agua.

11 Iyavei ava caruguar vireco vahe sepiase,
ofienopiha sovai, ofiehe pucu-pucu yuvireco:

—iNde Ttlipa Rahir ereico! —ehi.

12TJesus rumo ofiehe pirata chupe: “Che mombe-
huirene ava rovaque peye” ehifio imondo.

Jestus oiporavo doce tupri gliemimboherd

13 Ipare Jesus oyeupi ivitri rese 0so. Aheve ava
viroyasar upe ofiehe iporavo adgua glemimbotar
rupi. Ichui oyuglieru yuvireco chupe. 14 Ahe
ipdhu pendar osenoi doce tupri guemimboherd
‘toguatafio che rupi, tomombehu Tipa
Nehengaglier opacatu ivi rupi’ oya. Ahe osero
“apOstol” 15 ‘toipisi avei mborerecuasa caruguar
ava sui imboyepepi 8gua yuvireco’ oyapave.
16 Evocoi doce yuvirecoi vahe, ahe: Simon
(serergud acoi omondo Pedro), 17 Santiago iyavei
tivri Juan Zebedeo rahir, ahe avei omondo
serergud Boanerges (‘osunu vahe rahir’ oya
aipo ehi); 18 iyavei Andrés, Felipe, Bartolomé,
Mateo, Tomads, Santiago Alfeo rahir; Tadeo, Simon,
ava guecua rese secatéhi vahe pdhu pendarer;
19 jyavei Judas Iscariote, ahe omondo vaherd
Jesus yamotaréhisar upe.

“Jesuis caruguar piratasa vireco oyese” ehi téi ava
yuvireco

20 Jpare Jesus oique oi pipe glemimbohe re-
seve. Aheve ofiemonuha ati irise ava yuvireco sese,
ndiyai icaru agua yuvireco. 21 Oyanduse imu sec-
ocuer yuvireco, oyugieru seraso dgua ‘ndayaracua
irirevo’ oya.

22 Tyavei oporombohe vahe Moisés porocuaita
rese oyugleru vahe Jerusalén sui aipo ehi: “Co
mbia caruguar rerecuar Beelzebu oyocuai vahe,
ipiratasa pipe téi omboyepepi caruguar ava sui”
ehi yuvireco.

23 Evocoiyase Jesius omombehu caruguar re-
cocuer aipo ehi: “;Mara ehira aipo caruguar ahe
ae oyeenose ava sui vifia? 24 Acoi mborerecuar
guasu povri pendar, ahe ovava-vavase oyeupe;
evocol nungar mborerecuar piratasa ocafii téira.
25 Acoi ofiemu oyese ae oyeamotaréhise, oyem-
boyahose yuvireco vifia, ahe ndipocopii chiaveira
yuvireco. 26 Acoi caruguar oyemboyahose ovava
dgua oyeupe ae yuvireco, ndipocopii chiaveira
yuvireco, ahe evocoiyase secocuer ocafi téi va-
hera ité yuvireco.

27 “Ndipoi eté niha ava oique vahe que ava
ipirata etepri vahe réta pipe imbahe rerocuapa
dgua ichui; ofiapichi rane itera. Ipare voi opara
imbahe virocua ichui.

28 “Supi eté aipo ahe p8u: Acoi ava yangaipa
vahe upe Tilipa ifierora opacatu yangaipa rese,
ifieche-fiehe t€isa rese avei. 29 Acoi ifiehe-fiche t€i
vahe rumo Espiritu Santo rese, ahe chupe ndipo iri
chietera ferosa apiréhi vahera ité” ehi.



SAN MARCOS 3:30 xii SAN MARCOS 4:7

30 Aipo ehi Jesus imboyevi ava upe. Esepia,
“Caruguar téi erereco” ehifio ava yuvireco chupe.

Jesus si, tivireta avet

31 Coiye opa oyepota Jesus rivireta iyavei ichi;
ahe rumo opitafio ocarve yuvireco. Ichui omondo
ofiehe yuvireco chupe oyeupe iché agua. 32 Yivii
yuvinoi vahe ofiehe yuvireco chupe:

—Nde si, nde rivireta, nde reindri reseve ocarve
nde reca téi yuvireco —ehi.

33 Ahe rumo,

—¢Ava piha che si; ava piha che rivireta
yuvirecoi? —ehi.

34 Evocoiyase omahe ava oivirindar yuvinoi
vahe rese aipo ehi iri chupe:

—Co che si eta; co che rivireta. 35 Esepia, acoi
Tlipa remimbotar oyapo vahe yuvireco, ahe che
rivri, che reindri, che si avei yuvirecoi —ehi.

4

Mbahe miti sui yembohesa

1Jesus oporombohe iri ipa popi rupi. Aheve ava
rehii oyemboya yuvireco sese. Ipare oha carite
imbehive tui vahe pipe. Aheve oguapi ol ofiehe.
Ava rumo opacatu ivi atasa rupi opitafio yuvireco.
2 Evocoiyase ava mbohe dgua omboyoya tecocuer
mbahe tisa rese aipo ehi:

3 “Pesendu co fiehesa: Nepei mbia 0sé omaheti.
4 Ahe otiapi-apiise mbahe rahii oso, moviro oviapi
peri rupi. Virai yugiieruse rumo, opafio yuvirohu.
5 Iyavei moviro oiti ivi nayanai vahesave, ita
pahuve. Sese cliriteimi sori. 6 Ari tasise rumo,
opafio ipiru. Esepia, ndasapoi niha. 7 Iyavei

ambuae mbahe rdhii oiti yu pdhuve; ahe yu rumo
sori poyava catu. Sese opaifio oyopi. Evocoiyase

ahe miti ndihai eté. 8 Ambuae mbahe rdhii oiti ivi
aviye vahesave. Ahe opa ocuacua miti, iha tupri ai

yuvireco: amove iha treinta tupri ohi rese, amove
sesenta, amove cien tupri ité oha vireco” ehi.

9 Evocoiyase, “Acoi osendu pota vahe che fiehe,
toyapisacafio sese” ehi Jesus ava rehii upe.

¢Mahera ptha co yembohesa imboyoyasa ambuae
mbaherese?
10 Ipare Jesus opita ahe ae. Ava opita vite vahe

semimbohe eta reseve oyemboya yuviraso sese
oporandu yuvireco chupe, “;Mara oya vo co yem-
bohesa aipo ehi?” ehi yuvireco chupe. 11 Ahe aipo
ehi: “Péu niha Tlpa oicua uca mbahe ndicuasai
vahe omborerecuasa resendar. Ndache reroya
potai vahe upe rumo imboyoyasa mbahe ambuae
mbahe rese yepi. 12 Yepe osepia téira, ndosepi-
acuai chietera rumo yuvireco. Iyavei yepe osendu
téira, ahe rumo ndosenducuai chietera yuvireco,
Tilipa upe oyevi potaéhisave, ipipe sui ndipoi chira
Neroisa yuvireco chupe” ehi.

Jestis omombehu tupri yembohesa mbahe tisa
resendar

13 Iyavei aipo ehi: “;Ndapesenducuaimi vo aipo
porombohesa? ¢Mara peyera ru opacatu ambuae
che porombohesa cua tupri dgua? 14Evocoi mbahe
rahii ofioti vahe, Ti{ipa Nehengaglier mombehusar
nungar. 1> Amove ava recocuer inungar co mbahe
rahii seitipri peri rupi: osendu angahu Tiipa
Nehengagiier. Sendu pare rumo, ou Caruguar
ovirocuapafio oique vahe ipiha pipe ichui.

16 Ambuae ava recocuer inungar mbahe rahii
seitipri ita pdhu rupi: osendu Tiipa Nehengagiier,
oipisi tupri angahu oyeupe nara vorivetesa pipe;
17 ndovirecoi rumo guapo oyese opirata dgua.
Evocoiyase yuvirecoise mbahe-mbahe té pipe
Tiipa Nehengagiier sui t&i, cliriteimi seroyaéhisave,
‘Apoira ichui’ ehi yuvireco. 18 Ambuae ava
recocuer inungar mbahe rdhii fiotimbri yu pahu
rupi: osenduse fiehesa Tlipa suindar, 19 ahe rumo
ipihafiemofieta catu opacatu ombahe eta co ivi
pipendar rese saisusave. Oyembopa uca rumo
ombahe eta upe. ‘Opacatu ité mbahe tareco’ ehi
tidte vifia. Ipipe sui omocaiii t&i Tlipa Nehengagiier.
Ndoyapo ucai avei mbahe eta aviye vahe evocoi
nungar ava upe. 20 Ambuae ava rumo osendu
vahe Tiipa Nehengaglier seroyasa pipe, oyapofio
ité mbahe aviye vahe. Ahe inungar mbahe rahii
Notimbri ivi aviye vahe rese: amove vireco ohi
rese treinta, ambuae sesenta, ambuae cien” ehi.

Tataendiresendar porombohesa

211yavei aipo ehi: “¢Serecosa vo tataendi mbahe
riruvrive nara téi iyavei yande rupavrive nara téi
no? Ani, tataendi imondosa ivate poroesape agua.
22 Ndipoi chietera mbahe fiomipri ndayasepiai va-
hera curi. 23 Acoi osendu pota vahe che fiehe,
toyapisacafio yuvireco sese” ehi.

24Tyavei aipo ehi: “Peyapo catu mbahe pesendu
vahe. Pe rembiapo nungar rupi tupri asenducua
ucara che fiehe péu. Iharive amondo iri catura péu.
25 Vireco tupri vahe upe, imondosa catura. Acoi
ndovireco tuprii vahe sui, serocuasafiora” ehi.

Yembohesa mbahe rdbhii rorisa resendar
26 Aipo ehi iri avei Jesus: “Tlipa mborerecuasa
Co ivi pipe inungar que ava ofioti vahe mbahe
rahii. 27 Omaheti pare, 0so oque. Ipare coiye catu
ofiarapuha. Ahe ofiocua pitu, ari avei, evocoiyase
mbahe radhii sori poyava yuvireco. Itisar rumo
ndoicuai mara ehi vori. 281vi rese niha oyesu miti:
yipindar sori, ipare iha, ipare sdhil yuvinose sese.
29 Evocoiyase co mbia mbahe ha yaviyese, oipoho.

Esepia, oyepota ari ipoho dgua chupe” ehi.

Yembohesa mostaza rahii suindar

30Tyavei aipo ehi: “¢Mara ehi vo Tiipa povri pen-
dar co ivi pipe péu; mbahe rese pihaiyacatu imboy-
oyasa icua dgua? 31 Ahe oyoya tupri mostaza rahii
rese. Ahe tahimi catu opacatu ambuae mbahe
rahii sui. 32 Noti pare rumo, sori, ocuacuase tu-
vicha catu ambuae mbahe miti sui. Séca tuvicha
ité, sese virai oyemboaiti sovri rupi yuvireco” ehi.

Jesus omboyoya ambuae mbahe rese oporom-
bohe yepi
3 Eglie ehi Jestis oporombohe Tiipa
Nehengaglier rese, omboyoya-yoya fiepei mbahe
ambuae mbahe rese ava mbahecuagier rupi.

34 Nomombehui eté mbahe ambuae mbahe rese
imboyoyaéhi pipe. Ahe rumo omombehu tupri

gllemimbohe upe ahe aemi yuvirecoise.

Jesus omombituhu i ohitu vahe, ivitu ai reseve
35 Ahe ari pipe pitu ramomise, aipo ehi
glemimbohe upe:
—Yaso ipa rovai —ehi.

36 Evocoiyase ava sui osiri yuvireco, yuviraso
carite pipe. Ambuae carite pipendar avei yuviraso
supi. 37 Oyepotase rumo ivitu ai ipirata vahe,
i ohitu vahe oha guasu-guasu carite pipe, om-
boapipo seni yuvireco chupe. 3% Jesus rumo
oyeatocofio, oque ou supita coti. Evocoiyase
omomahe voi yuvireco, aipo ehi chupe:

—iPorombohesar! ¢Nandemahemohaimi rutei vo
yande rese? jOpara moco yaso ipive! —ehi.

39 Evocoiyase aipo hese, omahe, ofiehe pirata
ivitu ai upe, ipa upe avei:

—iPepituhu! —ehi.

Aheseve voi opituhu tupri. 40 Ipare aipo ehi
glemimbohe upe:

—c¢Mahera pesiquiyé iteanga? ¢Ndapeyeroya vitei
vo che rese? —ehi.

41 Ahe rumo osiquiyepave oporandu-randu oye-
upe yuvireco:

—_¢Ava piha co mbia secoi? Esepia niha, ivitu ai,
ipa avei omboyeroya —ehi téi yuvireco chupe.

S

Mbia Gerasa iguar vireco vahe caruguar oyese

1 Jesus gliemimbohe reseve oyepota ipa rovai
Gerasa ivi rese yuviraso. 2Yuvinose pare carite
pipe sui, ahese mbia caruguar rerecosar tuvipa
pahu rupi secoi vahe oso Jesus upe. 3 Co mbia
tuvipa pahu rupi secoi vahe yepi. Ndipoi eté
ava secopisar, carena avei eté opa-opafio omon-
doso. 4 Setd yupaguler rupi téi fapichisa carena
pipe ipi, ipo rupi avei yepi. Ahe rumo opa-opafio
ité omondoso carena yepi. Ndipoi eté ava osec-
oreroyi vahe. 5 Ari, pitu rupi oguata, osapucai oico

ivitri mahuguer rupi, tuvipa mahuguer rupi avei;
ocua-ocua ita pipe oyese yepi. ¢ Amombri Jesus
repia ramoseve, ofia senonde ofienopiha voi sovai,
7 ofiehe pirata chupe:

—iEyepepi che sui Jesus, Tlipa seco ivate catu
vahe Rahir! jAporandu Tiipa rer pipe che mom-
baraisuéhi agua eve! —ehi.

8 Aipo ehi, esepia, yipindar Jesus aipo ehi chupe:

—iCaruguar mbahe té&i vahe, esé co mbia sui! —
ehi chupe.

9 Aheve oporandu chupe:

—¢Mara vo nde rer? —ehi.

Ahe omboyevi chupe:

—Che rer Legion. Esepia, ore rehii eté —ehi.

10 Oporanduiio chupe omondopaéhi dgua co ivi

sui. 11 Ichui namombriimi setd cuchi ocaru vahe
ivitri rese yuvireco. 12 Sese caruguar oporandu

yuvireco chupe:

—Ore mondopaiio cuchi aviterve eve —ehi
yuvireco.

13 Evocoiyase Jesus omondo caruguar sé dgua
ahe mbia sui. Ahe opa yuviroique cuchi aviterve.
Ahe cuchi retacuer dos mil tupri vahe, ahe
yuvinofa yuviraso ivivate sui ipa pipe ocafiipa.

14 Evocoiyase cuchi rdrosar yuvinofia
osiquiyepave yuviraso imombehu adgua tecuave,
caha pipe rupi yuvirecoi vahe upe avei. Sese
ava opa yugueru sepia ‘¢mbahe piha? oya
yuvireco. 15 Oyepotase Jesus recosave, aheve
osepia mbia caruguar vireco vahecuer yuvireco
oyemonde tuprise oi, yaracua tuprise avei. Ahese
oyembosiquiye téi yuvireco. 16 Mbahe oime vahe
caruguar vireco vahe rese, cuchi rese avei, ahe

sepiasar omombehupa ambuae ava upe yuvireco.

17Evocoiyase ava Jesus upe: “Esé cohave sui” ehi
yuvireco.

18 Oha irise Jesus carite pipe, co mbia caruguar
rerecosarer oporandu chupe supi oso agua. 19 Ahe
rumo,

—Esofio nde rétave, nde mu piri. Aheve
emombehupa Yar oporoaisusa pipe mbahe oyapo
vahecuer nde rese —ehifio chupe.

20 Ahe mbia oso, omombehu opacatu tecua
Decépolis rupi Jesus oyapo vahecuer mbahe sese.

Evocoiyase ava opacatu, “jMara ehi rutei!” ehi téi
yuvireco.

Jestis ombogitiera Jairo rayri, iyavei cufia opoco
vahe iturucuar rese ombogtiera

21 Oyevise Jesus carite pipe ipa rovai o0so, aheve
ofiemonuha ati ava yuvireco chupe. Ahe evo-
coiyase opitafio ipa popive. 22 Evocoiyase oyepota
mbia mborerecuar tliparo pendar, ahe serer Jairo.
Jesus repiase, ofienopiha sovai, 23 aipo ehi chupe:

—Che rayri omano pota. Yaso, teremondomi té&i
nde po iharive imboglera dgua —ehi.

24 Evocoiyase 0so0 supi. Ava rehii avei yuviraso
supi. 25 Ipdhuve avei oime cufia doce araviter rupi
suvi yepiyere-yere vahe. 26 Iparaisu iteanga, seta
oporoposano vahe ndoicatui imbogtuiera yuvireco
omomandaivete catu iposanosa pipe yuvireco.
Opa tupri té€i omondo mbahe vireco vahe, ivate
catufio rumo imbaherasisa chupe. 27 Co cufia os-
enduse Jesus rese fichesa, oguata saquicuei 0so ava

rehii pahuve, iturucuar rese opoco. 28 Aipo ehi oye-
upe oico: “Iturucuar rese apocose rumo, acuer-
ara” ehi. 29 Ahe ramoseve voi ndasuvi yepiyere
iri. Ipare oyandu guetecuer yemoingatu tuprisa,
ocuerase ombaherasisa sui. 30 Jesus rumo oyandu
0s@se Opiratasa oyesui. Sese omahe guaquicuei coti
ava rese, ahese oporandu:

—_¢Ava vo opoco che turucuar rese? —ehi.

31Semimbohe omboyevi yuvireco chupe:

—¢Nderemahei vo ava oyere tupri yuvireco nde
rese? ;Mahera ru, ‘;Ava vo opoco che rese?’ ere iri?
—ehi yuvireco chupe.

32 Ahe rumo omahefio vite ité ava oiviindar rese
‘uma ité piha opoco che turucuar rese?”” oya.

33 Evocoiyase co cufia oicuase mbahe oyesendar,
oyembosiquiye. Ipare 0so sovai, ofienopiha, ah-
ese opacatu mbahe supi vahe omombehu chupe.
34Evocoiyase Jesus aipo ehi chupe:

—Che rayri, erecuera ciiritei nde yeroyasa pipe.
Eso tupri. Esepia niha, erecuera nde mbaherasisa
sui —ehi chupe.

35Ifiehe viteseve, oyepota moviro Jairo réta pen-
dar tayri mano mombehu yuvireco:

—Omano ité nde rayri. Ani eremafieco téi vite
Porombohesar —ehi yuvireco chupe.

36 Ahe rumo Jairo upe aipo ehi:

—Ani eresiquiye. Eyeroya catufio —ehi.

37 Ndoipotai rumo ambuae ava oyeupi icho
dgua; Pedro, Santiago, Juan guerafio oipota.
38 Oyepotase Jairo rétave, osepia ava yemondii
oyaseho vahe. 39 Ichui oiquese oi pipe, aipo ehi:

—¢Mahera vo perdse guasu téi peyaseho peyu?
Co cufiatai nomanoi, oque téi ou —ehi ava upe.

40 Ava rumo opucaete-etefio seroyaéhisave
yuvireco. Evocoiyase omose opacatu ava. Ipare
omoingue iyesupa, ichi, oyeupindar reseve
cufiatai rehdglersave. 41 Ipare oipopisi aipo ehi:

—Talita, cum —ehi chupe (‘cufiatai, efiarapuha,
ahe ndeu’ ohesave aipo ehi).

42 Ahe ramoseve voi cufiatai doce araviter vahe
ofiarapuha, ipare oguata. Sepiase ava, oyem-
bosiquiye guasu yuvireco. 43 Jesus rumo oyocuai
imombehuéhi dgua ambuae ava upe. Ipare,

—Pembocaru co cufiatai —ehi.

6

Jesus Nazaret ve secoi

1Jesus 0sé co tecua sui 0so0 giliecuave; semimbohe
avei yuviraso supi. 2 Oyepotase mbituhusa ari,
ahese oporombohe tliparo pipe. Seta ava ifiehe

rendusar oyepihamondiisave oporandu-randu
yuvireco:

—¢éQue sul vo co ava oicuapa opacatu
mbahe? ¢Que sui piha vinose co mbahecuasa
co poromondiisa apo dgua? —ehi yuvireco oyeupe
—. 3 Co niha carpintero, Maria membri; Santiago,
José, Judas iyavei SimoOn riquehir, seindri avei
yuvirecove yande pahuve —ehi.

Sese ndoviroyai yuvireco. 4 Jesus rumo aipo ehi
ahe ava eta upe:

—Tlpa fiehe mombehusar avei niha ava
omboetei opacatu rupi yuvireco yepi, imu séta
pipendar ae rumo nomboetei yuvireco —ehi.

5 Ndoicatui mbahe oporomondii vahe apo
dgua ava viroyaéhisa pipe, sese moviro téi

imbaheasi vahe harive omondo opo imboglera
dgua. 8 Ndoyembovihai ava viroya€hisa rese.

Jesus oyocuai giiemimbohe Tlipa mborerecuasa
mombehu dgua

Ipare Jesus o0so, oguata tecua-tecuami
namombril vahe rupi oporombohe oico.

7Evocoiyase, “Perio” ehi giiemimbohe doce vahe
upe. Ipare oyocuai fuvirio-rio, iyavei omondo
gleco piratasa caruguar mboyepepi dgua chupe.

8 —Ndaperasoi chira rumo mbahe peguatasa
rupi, pe pococa glerafio ité perasora —ehi—.
Ndiyai avei peraso mbahe riru, pan, guarepochi
avei. 9Iyavei pemondera pitaqui giierafio. Ndape-
monduguei chiaveira pe camisa seraso.

10 —Que pesosave peiquese oi pipe, pepitafio
ipipe, ichuive tuprifio ité peséra pecua. 11 Acoi am-
buae tecua pendar ndape pisi potaise, ndosendu
potaise avei pe fiehe yuvireco, peyepepiiiora ichui.
Peipipetefio aveira pe piivi ritachigiier sui. Egiie pe
hesa omboyecuara cafiisa apiréhi yuvireco chupe
—ehl.

12 Evocoiyase semimbohe eta yuviraso, “Pem-
boasi pe angaipa, peyevi Tlipa upe” ohe dagua
yuvireco. 13Iyavei setd omboyepepi caruguar ava
sui, seta avei omondo mbahe quira ava imbaheasi
vahe rese imbogtiera dgua yuvireco.

Juan Oporodpiramo vahe mano agtier

14 Mborerecuar guasu Herodes oyandu fiehesa
Jesus resendar, iyavei opacatu rupi oicua
yuvireco. Sese Herodes aipo ehi:

—Juan Oporodpiramo vahe revo ocuerayevi.
Sese oyapo poromondiisa ipirata vahe —ehi.



SAN MARCOS 6:15 xxii SAN MARCOS 6:22

15 Ambuae rumo,

—Tlipa fiehe mombehusar Elias mo evocoi —ehi
yuvireco.

Ambuae evocoiyase,

—T{lipa iche mombehusar aracahendar mo evo-
coi —ehi yuvireco.

16 Osenduse Herodes co nungar fiehesa, aipo ehi:

—Juan ité niha evocoi che afiaca asia uca vahe-
cuer, ahe cliritei ocuerayevi —ehi.

17 Herodias recocuer sui téi niha Herodes Juan
ofiapichi uca carena pipe soquenda. Esepia, co
cufia Herodias yipindar Felipe rembireco, co Fe-
lipe Herodes rivri vifia. Herodes rumo omendafio
vivri rembireco rese. 18 Juan aipo ehi Herodes
upe: “Ndiyai eté nde ererecora nde rivri rem-
bireco” ehi.

19 Herodias evocoiyase oyuca pota Juan yamo-
taréhisave; ndoicatui rumo yuca. 20 Esepia,
Herodes osiquiyefio ichui oicuase co mbia reco
tupri aisa iyavei seco maranehise. Sese osepi
ité; yepe ndoyembohe catui osenduse ifiehe vifia,
ahe rumo osendu pota raifio ité. 21 Coiye rumo
osupiti ari Herodias remimbotar apo dgua, ah-
ese Herodes oharagiier pipe oyapo carusa guasu
mborerecuareta rese, ava Galilea pendar icuapri
ivate catu yuvirecoi vahe rese avei. 22 Herodias
membri cufiatai oique carusave. Aheve opivoi ava
rovaque. Ipivoisa aviye ai Herodes upe, ambuae
ava ocaru vahe upe avei. Ichui aipo ehi cufiatai
upe:

—Eporandu mbahe nde remimbotar rese cheu,
che evocoiyase amondora ndeu —ehi.

23]pare aipo ehi iri opacatu ava rovaque chupe:
“Amondora nde remimbotar ndeu, anise, che
mbahe eta amboyahora ndeu” ehi. 24 Ahe cufiatai
0s8& 0s0, 0si upe oporandu:

—¢Mbahe rese piha aporandura chupe? —ehi.

Ichi aipo ehi chupe:

—Eporandu Juan Oporodpiramo vahe dcarese —
ehi chupe.

25 Ipare cufiatai ofia, oique oso mborerecuar
guapisave, aipo ehi chupe:

—Che aipota co pipeve voi eremboura Juan
Oporodpiramo vahe aca poratu pipe cheu —ehi.

26 Mborerecuar rumo ndoyembovihai t€i. Es-
epia, ava ichohopri rovaque ité yipindar ofiehe.
Sese ndoicatui, “Ani” ohe agua. 27 Evocoiyase ipare
vol mborerecuar oyocuai sundao Juan aca reru
dgua. 28 Sundao oso soquendasave, oyasia Juan
dca, seru poratu pipe. Mborerecuar omondo co
cufiatai upe, evocoiyase cufiatai omondo 0si upe.

29 Oyanduse Juan remimbohe, yuviraso sete-
cuer reca. Ipare viraso yuvireco tuvipave yapoc-
atu.

Jesus oyopoi cinco mil cuimbahe

30Copare, apdstol ofiemonuha Jesus piri yuvireco.
Ipare omombehu mbahe gliembiapoglier, oporom-
bohe agtlier avei yuvireco chupe. 31 Ahese aipo ehi
oapOstol upe:

—Perio cohave, yaso, yapituhumirane co coti—
ehi.

Esepia, oyepindecuafio ité ava yugueru chupe,
sese ndiyai icaru dgua yuvireco. 32 Evocoiyase
ahe glierafio apOstol reseve yuviraso carite pipe
co coti ava sui. 33 Setd rumo ava osepia ichose.

Ichui opacatu ava tecua rupindar osaquicue
mofafio; ahe ranengatu oyepotapa yuvireco ichui.
34 Oglieyise rumo carite pipe sui, osepia ava rehii,
ahese iparaisu ava eta chupe, inungar ovesa
ndovirecoi vahe gudrosar. Ipare ombohe opacatu
mbahe rese. 35 Caharuse rumo, semimbohe
oyemboya yuvireco sese, aipo ehi yuvireco chupe:

—~Caharu etepri moco, iyavei ndipoi oi co
rupivemi vahe. 36 ;Ndiyai vo eremondopa ava
tecua-tecuami coi vahesa rupi? Aheve tovirocua
ocaru dgua yuvireco —ehi yuvireco chupe.

37 Ahe rumo omboyevi:

—Pe pemondora mbahe semihura —ehi.

Semimbohe aipo ehi yuvireco chupe:

—¢lyacatura piha oreu dosciento denario pan
repird ava mbocaru dgua? —ehi.

38Jesus aipo ehi:

—¢Mbovi Vo pereco pan? Peso, tapesepia —ehi.

Sepia pare, omombehu:

—Poyandepo pan, fuvirio pira —ehi yuvireco
chupe.

39 Evocoiyase omboyaho-yaho ava imboguapi
capihi hari rupi. 49 Cincuenta, cien rupi-rupi
oyemboyaho yuvireco. 41 Ichui Jesus oipisi poyan-
depo pan, fiuvirio pira. Ipare omahe iva rese,
“Aviye ndeu, che Ru” ehi. Imbohi-mbohi pare, opa
omondo giemimbohe upe ava rehii upe imondo
dgua yuvireco. Pira fiuvirio vahe avei omboyaho-
yaho opacatu ava upe. 42 Evocoiyase opacatu
ava ocaru vahe ihitaropa téi yuvireco. 43 Ipare
semimbohe omboapipopa doce tupri iruova pan

iyavei pira rumbirer yuvireco. 44 Cuimbahe ocaru
vahe retacuer cinco mil tupri.

Jesus oguata i hari rupi

45 Ipare Jesus, “Peha pe rane carite pipe, pesasa
ipa Betsaida ve peso che renondeve. ‘Aviye’ tahe
rane ava eta upe” ehi gliemimbohe upe. 46 “Aviye”
ohe pare ava upe, oyeupi 0so ivitri rese oyeroqui
dgua. 47 Pituse carite ipa mbiterve ité secoi.
Jesus rumo ahe ae opitafio ivive. 4% Ahese om-
ahe giiemimbohe rese iyeapicui catuéhise. Esepia,
ivitu ipirata vahe osovaichi yuvireco. Cdhe potase,
oguata i hari rupi gliemimbohe coti 0so. Aviye ité
acoi ofiocuafio vahera 0so. 49 Sepiase rumo ‘héglier
téi revo’ oya, sdse pucu-pucu i hari rupi iguatase
semimbohe yuvireco. 59 Esepia, opacatu osepiase
osiquiye yuvireco ichui. Ahe rumo aipo ehi:

—iPeyemoviracuarfio, che téi! jPesiquiye eme che
sui! —ehi giiemimbohe upe.

51 Ahe ohase carite pipe, opituhu voi ivitu.
Evocoiyase, “jMara ehi rutei!” ehi t& yuvireco.
52 Esepia, ndoicua vitei eté pan apo ati agler
yuvireco, yavai vite seroya agua yuvireco chupe.

Jesus ombogliera ava imbaheasi vahe Genesaret
pendar

53 QOsasase ipa, oyepota Genesaret ivi rese
yuviraso, ahe imbehive ofiapichifio carite
yuvireco. >4 Yuvinosepa ramomiseve, ava
oicua voi Jesus yuvireco. 55 Ichui opacatu ahe
ivi pipendar gieru imbaheasi vahe Jesus upe
yuvireco. °6 Oyepotase que tecuamive, anise
tecua guasuve, caha pipe oi-oimi rupi, ahe supi

imbaheasi vahe ocar rupi vinosepa voi yuvireco.
“Topocomi téi nde turucuar popi rese” ehi
yuvireco chupe. Evocoiyase opacatu sese opoco
vahe, ocuerapa voi eté yuvireco.

7

Mbahe omonguiha vahe ava recocuer

1 Evocoiyase fariseo eta, Moisés porocuaita
rese oporombohe vahe avei yuglieru Jerusalén
sui oyemboya Jesus rese yuvireco. 2 Ahese
ahe osepia Jesus remimbohe ocaru agua iye-
poiéhise porocuaita mboaviyeé&hise yuvireco, sese
ofiemoiro yuvireco chupe. 3 (Esepia, fariseo
iyaveiopacatu judio eta aracahendar recocuer sui
ndipoisai eté yuvireco, sese oyepoi€hise ndocarui
eté yuvireco yepi. # Mbahe rerocuasa sui oyevise,
ndocarui oyepoiéhi viteseve yuvireco. Iyavei
tecocuer aracahendar téi oyapo vite yuvireco in-
ungar igua riru piisa, mbahe riru guarepochi
apopriiyavei vupa moatiro tuprisa.) > Sese fariseo
eta iyavei Moisés porocuaita rese oporombohe
vahe oporandu Jesus upe yuvireco:

—¢Maheravonde remimbohe yande ramoi arac-
ahendar recocuer ndoviroya iri yuvireco? Esepia
ru, ahe ocaruiio opo quiha reseve yuvireco —ehi.

6Jestis rumo aipo ehi chupe:

—Pe Tupa reroyasar angahu téi peico vahe,
supi tupri ité Tlpa fiehe mombehusar Isaias rem-
bicuachia aracahendar aipo ehi:

‘Co tecua pendar ava oyuru pipe téi che mboetei
yuvireco; ipihafiemofieta rumo amombri téi

chesui.
7 Oyerure tupri téi yuvireco cheu.

Esepia, iporombohesa ava porocuaita téi’ ehi.

8 Egiie peye pepoipa Tiipa porocuaita sui ava re-

cocuer aracahendar rupi téi pe guata agua —ehi.
91yavei aipo ehi iri chupe:

—Pe ramoi recocuer aracahendar pipe téi pe-
seyafio co coti Ttipa porocualta 10 Esepia, Moises
aipo ehi: ‘Pemboyeroyara iyavei peipitiviira pe
ru, pe si avel no. Acoi ifiehe mara vahe oyesupa
upe ahe, Tomanofio, ehi’ ehi aracahe. 11 Pe rumo
aipo peye téi: ‘Acoi ava aipo ehi vahe vu upe,
osi upe avei no: Ndiyai chira mbahe mondo &gua
péu. Esepia, che opacatu mbahe areco vahe Tlipa
upe imondopri, ahe Corban, ehi’ peye; 12 pe evo-
colyase, aipo ehi vahe upe, ‘Ndiyai eté oyesupa
pitivii dgua’ peye. 13 Co nungar apo pipe Tipa
porocuaita ndaperoyai. Esepia, ndapepoi potai
ava recocuer aracahendar sui. Seta mbahe co
nungar peyapo vite —ehi.

14Ipare, “Perio” ehi iri ava rehii upe.

—Peyapisaca, pesenducua tupri che fehe:
15 Ndahei ocar sui téi ou ava recocuer monguiha
dgua. Ahe rumo osé ipiha sui. 16 Acoi osendu pota
vahe che fiehe, toyapisacafio sese —ehi.

17 Ipare oseyapase ava, oique oi pipe. Aheve
semimbohe eta oporandu yuvireco co porombo-
hesa omombehu vahe rese chupe. 18 Ahe evo-
colyase aipo ehi gliemimbohe upe:

—Evocoiyase pe avei no, ¢ndapesenducuai?
¢Ndapeicuai vo acoi ocar sui oique vahe ava
aviterve nomboangaipai eté? 19 Esepia niha,
ndahei ipihave oso, ahe rumo oso yaviterve.

Ipare osé ichui —ehi ‘opacatu tembihu aviyefio
ité’ oyapave aipo ehi.

20pare aipo ehi:

—Ava piha sui osé vahe rumo mbahe,
ahe omonguiha ava recocuer. 21 Esepia,
ava pihafiemofietasa sui 0sé& pihafiemofieta
raisa, yemboaguasasa, mondasa, porapichisa,
22 mendasa sui yemboaguasasa, mbahe pota
raisa, teco raisa, porombopasa, mbahe téi pota
raisa, mbahe rese nemoirosa, ava rese nemofeta
téisa, teco ivate aisa, pihafiemofietasa nihivi vahe.
23 Co mbahe opacatu naporai vahe yuvinose ava
suiimboangaipa uca dgua —ehi.

Cufla ndahei vahe judia viroya Jestis

24 Ichui Jesus osé oso tecua Tiro coti. Aheve
oique oi pipe, ndoyecua uca potai ava upe vifia;
ndoicatui rumo ava sui ofiemi. 25 Oime cufla
vireco vahe omembri cufiatai, ahe vireco caruguar
oyese; ahe cufia oicuase Jesus recosa, 0S0 voi sovai
ofienopiha. 26 Ahe rumo ndahei judia, sirofenicia
iguar ité. Ahe aipo ehi Jesus upe: “Enose che
membri sui caruguar” ehi. 27 Jesus rumo aipo ehi
chupe:

—Tahir judio rane toipisi mbahe yuvireco. Es-
epia, naporai yarocua pan tahir sui cave tohu
imondo dgua —ehi.

28 Co cufia aipo ehi:

—Supi eté, che Yar, cave avei rumo ohufio ité
pan rahicuer oviapi vahe tahir mesavri pendar —
ehi.

29 Aipo ihese, aipo ehi:

—Aviye ité nde fiehe. Eyevi eso. Caruguar osé
nde membri sui —ehi chupe.

30 Co cufa oyepotase giiétave, osepia omembri
supave; yipive rumo o0sé caruguar ichui.

Jesus ombogtiera mbia ndayapisai, ifiehe ipiti-piti
vahe

31 Jesus oyevi oso Tiro ivi sui. Ipare osasa
Sidon rupi oso, ambuae tecua eta Decapolis ivi rupi
avei. Ichui oyepota ipa Galilea ve. 32 Aheve mbia
ndayapisai, ifiehe ipiti-piti vahe rerasosar: “Emon-
domi téi nde po iharive” ehi yuvireco chupe.
33Ichui Jesus viraso coi cotimi ava sui. Aheve ocud
omonde yapisa pipe. Ipare omondo giiendi fiapecu
rese. 34 Ipare omahe iva rese, ipituhe pucu aipo
ehi: “jEfatal” ehi (‘timboisa’ ohesave aipo ehi).

35 Ahe pipeve voi yapisa tupri, ofieche tupri avei.
36 “Ndapemombehui chira ambuae upe” ehi ahe
mbia upe. Ahe rumo oicua ucaiio ité ambuae ava
upe yuvireco. 37 Evocoiyase ava oyemboviha gua-
susave, aipo ehi yuvireco: “Aviye ité rumo mbahe
sembiapo. iEsepia, ndayapisai vahe omboapisa,
ifiehe ipiti-piti vahe avei omofiehengatu tupri!” ehi
Yuvireco.

8

Jesus oyopoi cuatro mil cuimbahe

1 Nepei ari pipe setd ava oyemboya iri Jesus rese
yuvireco. Ndipoi rumo mbahe icaru dgua. Sese
ofiehe gliemimbohe eta upe aipo ehi:

2 —Jparaisu catu co ava yuvireco cheu. Es-
epia, mbosapi ari yuvirecoi yande piri, iyavei
ndipoi eté mbahe semihura. 3 Amondopase sétave

sieporéhi reseve, viroviapi-api tiétera tieporéhi
peri rupi yuvireco vifia. Esepia, setami ava
yugueru amombri sui —ehi.

4Semibohe aipo ehi yuvireco chupe:

—¢Mara yahera vo ava tohu mbahe mondo co-
have ava poréhisave? —ehi.

5> Ahe oporandu:

—¢Mbovi vo pan pereco? —ehi.

—Orovireco siete pan —ehi semimbohe
yuvireco chupe.

6 Evocoiyase, “Peguapi ivi harive” ehi ava rehii
upe. Ahese oipisi siete pan, “Aviye ndeu” ehi
Tlpa upe. Ichui omboyaho-yaho pan imondo
glemimbohe upe, semimbohe evocoiyase omondo
ava rehii upe yuvireco. 7 Iyavei vireco moviro pi-
rami yuvireco, sese avei, “Aviye ndeu” ehi iri Tlipa
upe. Ichui giemimbohe upe, “Pemboyaho-yaho
ava upe” ehi. 8 Opacatu ité ava ocaru vahe ihitaro
yuvireco. Ipare rumo semimbohe omboapipo iri
rane sumbirer siete iruova yuvireco. 9 Ava rehii
ocaru vahe retacuer cuatro mil tupri. Ipare Jesus,
“Aviye, peso tupri” ehi ava upe. 10 Ipare voi eté

yuviraso guemimbohe eta reseve carite pipe Dal-
manuta ivi rese.

Fariseo eta oporandu poromondiisa rese
yuvireco
11pare fariseo eta oyepota Jesus fiche poepi-epi
dgua yuvireco. Jesus recodha dgua, oporandu iva
pendar poromondiisa rese ‘¢ Tlipa sui eté piha ou?’
oya yuvireco chupe. 12 Sese Jesus ipituhe pucu,
aipo ehi:

—iMahera vo co ava oipota iva pendar
poromondiisa che recocuer cua agua yuvireco!
Namboyecuai chietera rumo que fiepei evocoi
nungar mbahe péu —ehi.

13Ipare oseyapafio ava. Ichui yuviroha iri carite
pipe, 0sasapa ipa yuviraso sovai.

Fariseo porombohesa inungar pan mboapeposa

14 Jesus remimbohe sesarai pan sui yuvireco,
Nepeimi téi pan viraso guemihura yuvireco.
15 Evocoiyase Jesus aipo ehi:

—Peicua catu fariseo iyavei Herodes pan
mboapeposa sui —ehi gliemimbohe upe.

16 Aipo ehise, semimbohe: “Pan ndayaruise
revo aipo ehi yandeu” ehi-ehi téi oyeupe yuvireco.

17 Ahe rumo oicua giiemimbohe pihafiemofietasa,
aipo ehi:

—¢Mahera, “Pan ndayarui” peye? ¢Ndapeicua
vitel vo che rembiapo? ¢Yavai vite tie seroya
dgua p€u? 18 Oime téi pe resa, ndapesepiai rumo;
oime té& pe nambi, ndapesendui rumo mbahe.
¢Ndapeyemomahenduha iri vo 19 acoi amboyaho-
yahose cinco pan sui ava cinco mil vahe tohu?
¢Mbovi iruova vo acoi sumbirer pemonuha iri? —
ehi.

—Doce iruova —ehi yuvireco chupe.

20 —Jyavei acoi amboyaho-yahose siete pan sui
ava cuatro mil vahe tohu, ¢;mbovi iruova vo acoi
pemonuha sumbirer no? —ehi.

—Siete iruova —ehi yuvireco chupe.

211pare aipo ehi:

—¢Ndapesenducua vitei vo? —ehi gliemimbohe
upe.

Jestis ombogiiera ava ndasesapisoi vahe tecua
Betsaida ve
22 Oyepotase Jesus tecua Betsaida ve, ahe ramo-

seve voi ogleru ndasesap1501 vahe yuvireco chupe

‘epocomi téi sese’ oya yuvireco. 23 Evocoiyase
oipopisi ndasesapisoi vahe seraso co cotimi tecua
sui. Aheve omondo giiendi sesa rese, omondo avei
opo iharive. Ipare oporandu chupe: “¢Eresepia Vo
mbahe?” ehi. 24 Ndasesapisoi vahe omahese, aipo
ehi:

—Asepia ava inungar ivira oguata vahe
yuvireco —ehi.

25 Evocoiyase omondo iri opo sesa rese. Ipare
co mbia omahe tupri ité cute, ocuera ité, opacatu
mbahe osepia tupri. 26 Ichui Jesis omondo sétave
aipo ehi chupe:

—Ereyeviiri eme tecuave —ehi.

Pedro oicua uca Jesus Ttipa Rembiporavo seco
rese

27 Ipare yuviraso Jesus gliemimbohe reseve ivi
Galilea sui tecua Cesarea coti, Filipo ivi rese. Peri
rupi oporandu giemimbohe upe:

—¢Mara ehi vo ava ofiehe yuvireco che rese? —
ehi.

28 Semimbohe evocoiyase omboyevi yuvireco
chupe:

—Amove ava, “Juan Oporodpiramo vahe” ehi
yuvireco ndeu; ambuae evocoiyase, “Elias” ehi;
ambuae, “Tlipa iehe mombehusar mboetasa” ehi
yuvireco ndeu —ehi.

29 Evocoiyase oporandu iri giiemimbohe upe:

—Pe no, ¢ava, “Co secoi” peye ru pe cheu no? —
ehi.

Pedro evocoiyase aipo ehi chupe:

—Nde niha Tiipa Rembiporavo Poropisirosar
ereico —ehi.

30Jesus rumo, “Pemombehui rene que fiepei ava
upe” ehi.

Jestis omombehu omano dgua

31Evocoiyase Jesus omboipi oporombohe: “Che,
Ava Riquehir, che paraisu itera, iyavei opacatu
judio rerecuareta, pahi rerecuar ivate catu vahe
iyavei Moisés porocuaita rese oporombohe vahe
remiamotaréhi aicora. Ahe avei che yuca ucara
yuvireco. Acuerayevira rumo mbosapi ari rupi”
ehi. 32 Ahe omboyecua tupri ité chupe. Evo-
coiyase Pedro viraso co cotimi chupe ofiehengata
dgua. 33 Oyemboyere rumo, omahe gliemimbohe
eta rese, ofichengata Pedro upe aipo ehi:

—iEsiri che sui, Caruguar! Esepia, nde nan-
depihafiemofietai mbahe Tlipa upendar rese; ava
nungar téi nde pihafiemofieta eico —ehi.

34Evocoiyase Jesus, “Perio” ehi gliemimbohe upe,
iyavei ambuae ava upe aipo ehi:

—Acol ava oguata pota vahe che rupi, topoi
mbahe gliemimbotar téi aposa sui, iyavei inungar-
ra curusurese ovosiira vifia, toyemoingatu voi che
recocuer rese oparaisu dgua iyavei toguata tupri
che rupi. 35 Esepia, acoi ava glietecuer t&i raisupar,
ocafli téi etera. Acol ava omocaiii téi vahe rumo
gletecuer che recocuer rese, fiehesa fiepisirosa sui
avei, ahe ofiepisirora. 36 ;Aviye ai angahu piha
ava upe opacatu mbahe ivi pipendar pisi agua
téi, ahe ae téi omocani gliecocuer yuvireco vifia?
37 s Mbovi piha omondora ava giiecocuer repira vifia?

38 Esepia, acoi ava yuvinochi ai vahe che suiiyavei
che fiehengaglier sui ava angaipa viyar ndaseco
tuprii vahe rovai, che avei, Ava Riquehir, égle
ahera acoi ayevise che Ru reco pirata porafietesa
pipe, sembiguai rehii iva pendar maranehireseve
curi—ehi.

9
1Ipare Jesus aipo ehi iri:
—Supi eté, oimera amove cohave ava nomano
vitei chivaherd, osepia rane itera ouse Tlipa mbor-
erecuasa ipiratasa pipe yuvireco curi —ehi.

Jesus fiecuflaro agtier
2 Seis ari pare, Jesus viraso Pedro, Santiago,

Juan reseve ivitri ivate vahesave oyeupi. Aheve
aviyeteramo téi ofiecufiaro guemimbohe rovai.

3 Jturucuar sendi, morochi eteanga. Ndipoi eté
que ava CO nungar co ivi pipe turucuar oyosei
vahe. 4Iyavei aviyeteramo téi oyemboyecua Elias,
Moisés reseve Jesus rese ofiemofieta yuvinoha.
5Ipare Pedro aipo ehi chupe:

—Ore mbohesar, javiye ai eté cohave yaico!
Toroyapo mbosapi teyupami: fepei ndeu nara,
ambuae Moisés upe, ambuae evocoiyase Elias upe
nara —ehi.

6 Osiquiye téi semimbohe yuvireco. Sese Pedro
ndoicuaise ofiehe agua, aipo ehifio t€i. 7 Ahe ramo-
seve avei ogueyi iva quiha iharive, oyopipa tupri
yuvireco. Ahe ipdhuve oyeendu fiehesa aipo ehi
vahe: “Co che Rahir, che rembiaisu; peyapisaca
catu ifiehe rese” ehi vahe. 8 Ahe ramoseve avei

omahese oivil yuvireco, ndosepiai eté que am-
buae ava, Jesus glerafio tupri ité osepia opdhuve
yuvireco.

9 Ipare ogleyi ivitri sui yuvireco, aipo ehi
glemimbohe upe ou: “Ndapemombehui chietera
que fiepei ava upe co mbahe pesepia vahe, pe-
mombehura rumo acoi che, Ava Riquehir, acuer-
ayevise voi” ehi. 10 Oyeupefiomi téi vireco aipo
fiehesa yuvireco, ahe rumo oporandu-randu oye-
upe: “¢Mara oya piha aipo, ‘Acuerayevira’ ehise?”
ehi téi yuvireco. 11 Evocoiyase semimbohe opo-
randu chupe:

—c¢Mahera ru Moisés porocuaita rese oporom-
bohe vahe: “Elias rane rumo oura curi” ehi
yuvireco? —ehi yuvireco chupe.

12Evocoiyase aipo ehi chupe:

—Elias rane ité niha oura opacatu mbahe moin-
gatu agua. ¢Mahera aracahendar icuachiapri pipe
aipo ehi: “Ava Riquehir oiporarara mbahe, yamo-
taréhimbri avei secoira” ehi? 13 Che niha aipo ahe
péu: Elias rumo ou ité, ava evocoiyase opacatu
gllemimbotar t& oyapo yuvireco sese. Eglie ehi
opacatu yaviye aracahendar icuachiapirer sese —
ehi.

Jestis ombogtiera chihivahe caruguar rerecosar

14 Tpare oyevi yuvireco gliemimbohe recosave.
Aheve osepia ava rehii oyere guasuse yuvireco
sese, iyavel oime aheve Moisés porocuaita rese
oporombohe vahe oifiehepoepi-epi semimbohe
yuvireco. 15Ichui Jesus repiase, opacatu yuvinofia
yuviraso chupe “avirave” apo. 16 Evocoiyase ahe
oporandu ava eta upe:

—¢Mbahe rese vo peporandu-randu peyeupe?
—ehi.

17 Nepei ipdhu pendar omboyevi chupe:

—Porombohesar, co aru che rahir ndeu, vireco
vahe caruguar oyese, nomofiehengatu ucai vahe
yepi. 18 Iyavei que iguatasa rupi co caruguar
aviyeteramo t&i opocose sese, oiti voi ivive iyavel
sendiriyuiyusu, sditere-tere avei; sese clritei nipi-
rata iri eté. “Penosemi caruguar ichui” ahe téi
nde remimbohe eta upe. Ahe rumo ndoicatui eté
yuvireco —ehi.

19Jesus omboyevi chupe:

—iToo, ndapeyeroya tupri vitei eté che rese!
¢Mbovi rupl rutei vo aico vitera pe pahuve che
Nemosasa pipe? Peru evocoi chihivahe cheu —ehi.

20 Evocoiyase ogiieru yuvireco chupe. Osepiase
caruguar Jesus, oiti uca iri chihivahe ivive.
Omboapayere-yere iyavei sendiriyui guasu-
guasu. 21 Sese oporandu tu upe:

—¢Mbahese vo na ehi chupe? —ehi.

Tu evocoiyase aipo ehi:

—Ichihivahemi suive ité. 22 Amove co caruguar
oiti uca tatave, ive avei yuca pota uca dgua yepi.
Sese ereicatuse, ore pitiviifiomi t&i catu eve ore
paraisuerecosave —ehi.

23Jesus aipo ehi chupe:

—iMahera, “Ereicatuse” ere cheu! Acoi che rese
oyeroya vahe upe opacatu mbahe yaposa —ehi.

24 Aipo hese tu,

—ioroviroya niha, che pitivii ru eve nde reroya
catu dgua! —ehi pirata chupe.

25 Osepiase Jesus ava rehii, oyemboyase sese,
ofiehe pirata caruguar upe aipo ehi:

—~Caruguar nofiehei vahe, ndayapisai vahe, che
orocuai, epoi co chihivahe sui, ereique iri eme

secocuer rese —ehi. _
6 Caruguar sdse pucu chihivahe yuca tupri

0s0. “Omano ité co chihivahe” ehi ambuae ava
yuvireco. 27 Jestis rumo 01pop131 1mopuha evo-

coiyase chihivahe optiha tupri voi eté.

28 Ichui oique oi pipe. Aheve semimbohe ahe
aemi oporandu yuvireco chupe:

—c¢Mahera piha ndoromose catui eté caruguar
ichui? —ehi yuvireco.

29 Jests rumo aipo ehi gliemimbohe upe:

—Yeroqui iyavei yecuacu pipefio ité niha co
nungar caruguar yaicatu imombo —ehi.

Jestisomombehu iri omano dgua

30 Ichui yuvinosepase, yuviraso ivi Galilea rupi.
Jests rumo ndoyemboyecua uca potai eté que
ambuae ava upe. 31 Esepia, gliemimbohe glierafio
ité ombohe aipo ehi:

—Che, Ava Riquehir, imondopri aicora che amo-
taréhimbar povrive, che yuca aveira yuvireco,
mbosapi ari rupi rumo acuerayevira —ehi.

32 Semimbohe rumo ndosenducuai eté oyeupe
Nehesa yuvireco iyavei osiquiye chupe porandu
dgua yuvireco yepi.

ZAva vo seco ivate catu vahe?
33 Ipare oyepota tecua Capernaum ve yuvireco.
Yuviroiquese oi pipe,
—¢Mbahe rese vo acoi peyeaca-aca peico peri
rupi? —ehi gilemimbohe upe.
34 Ahe rumo nofiehei tupri yuvireco chupe. Es-
epia, peri rupi, “¢Ava piha ivate catu vahe?” ehi

asi-asi oyeupe yuvireco. 35> Evocoiyase oguapisave,
“Periopa” ehi gliemimbohe upe, aipo ehi avei:

—Oimese pe pdhu pendar oyemboivate ai vahe,
ahe rumo seco ivi coti catura opacatu sui ava eta
pitivii dgua —ehi.

36 Ipare oipisi chihivahe gliemimbohe pahuve
senoha aipo ehi:

37 —Acoi ava oipisi vahe co chihivahemi nungar
che rer pipe sereco, che ité che pisi yuvireco;
iyavei acoi ava che pisi vahe, ndahei che giierafio
che pisi, oipisi aveira che mbousar —ehi.

Acoi ndahei vahe yande amotaréhimbar, ahe
yande mboyoyasar secoi

38 Evocoiyase Juan aipo ehi chupe:

—Ore mbohesar, orosepia mbia nde rer pipe
omombo vahe caruguar. Ahe rumo ndoguatai
cliritei ore rupi; ore ité ndoroipotai chupe —ehi.

39Jesus rumo,

—Ani églie peye —ehi—. Esepia, ndipoi eté que
ambuae oyapo vahe poromondiisa che rer pipe,
oicatuvahera ofiehe rai che rese. 40Sese ndayande
amotaréhii vahe, ahe yande mboyoyasar secoi.
41 Acoi que omondo vahe i vaso pipe che rupi pe
recosa pipe péu, evocoi nungar oipisi itera porere-
cosa oyeupe nara —ehi.

Yaicua catura mbahe téi apoéhi dgua
42 “Acoi que ava omboangaipa uca vahe co
chihivahemi nungar che reroyasar, iyacatu evocoi
nungar hHapichisa ita mbahe mbocuhisa iyesiho
rese para guasu pipe imombo dgua. 43 Sese pe
po pe mboangaipa uca vahe peyasia ité peyesui.
Esepia, aviye catu peiquera tecove apiréhisave

Niepei pe po rese, peso ragier sui que fuvirio pe
po rese tata guasu apiréhisave. 44 Aheve acoi uru
nomanoi vahe, tata ndogtiei vahe avei. 45 Pe pi pe
mboangaipa ucase, peyasia avei peyesui. Esepia,
aviye catu ndape pmduguel peique tecovesave,
que fuvirio pe pi rese peique ragiier sui tata guasu
ndopai vahesave. 46 Aheve acoi uru nomanoi
vahe, tata ndogtiei vahe avei. 47 Pe resa avei pe
mboangaipa ucase, penose ité peyesui. Esepia,
aviye catu peique fiepei pe resa rese Tlipa mbor-
erecuasave que fuvirio pe resa rese tata guasu
apiréhisave pe reique rdgiier sui. ¢ Aheve acoi uru
nomanoi vahe, tata ndogtiei vahe avei.

49 “Esepia, opacatu ava imoehesara tata nungar
pipe. 50 Sese yucri aviye ai eté. Nasehe irise rumo,
ndayaicatui chiraimoehe iri dgua. Peico catu yucri
nungar mbahe tupri pipe peyeupe nara” ehi.

10

Jesuis oporombohe mendasa sui poiéhi dgua

IIpare Jesus os€ tecua Capernaum sui, 0so Judea
ivi rupi iai Jordan rovai ari sésa coti. Aheve ava
rehii ofiemonubha iri yuvireco sese. Iyavei ombohe
iri ava giiecocuer rupi tupri. 2 Evocoiyase fariseo
oyemboya seco rdha dgua téi yuvireco sese, “¢ Aviye
piha cuimbahe omenda vahe opoi gliembireco sui?”
ehi yuvireco chupe. 3 Ahe rumo omboyevi chupe:

—¢Mara ehi vo acoi Moisés porocuaita pipe? —
ehi.

4 Ahe evocoiyase omboyevi yuvireco chupe:

—Moisés remimombehu aipo ehi: “Pemondora
pe rembireco upe cuachiar poisa resendar pe poi

dgua pe rembireco sui” ehi —ehi fariseo yuvireco
chupe.

5 Evocoiyase fariseo upe aipo ehi:

—Moisés omondo co porocuaita pe
poreroyaéhisa pipe sui péu. 6 Yipisuive ité
niha, ‘Tlpa oyapo opacatu mbahe, oyapo avei
cuimbahe, cufia reseve. 7 Sese niha cuimbahe
omendase, oyepepira oyesupa sui giembireco
rese ité yuvirecoi agua. 8 Evocoiyase fuvirio
yuvirecoira fiepei ava nungar’ Sese ndahe iri
Auvirio, flepei nungar ité yuvirecoira.  Evocoiyase
ava Tlipa omomenda vahe oyese, ndiyai ava téi
omboyepepi yuvireco oyesui —ehi.

10 Oive yuvirecoi vitese, semimbohe oporandu
iri co mbahe rese yuvireco chupe. 11 Evocoiyase
ahe aipo ehi:

—Acoi opoi vahe gliembireco sui omendase
ambuae cufia rese, oyemboaguasa té vahe
gliembireco sui. 12 Acoi cufia opoise omer
sui omendase ambuae cuimbahe rese, ahe

oyemboaguasa téi vahe avei —ehi gliemimbohe
upe.

Jesus osovasa chihivahe

13Ipare oglieru chihivahe Jesus upe yuvireco sese
ipoco agua. Semimbohe rumo, “¢Mahera vo perufio
téi chihivahe?” ehi opiha viracuasa pipe serusar
upe yuvireco. 14 Evocoiyase Jesus osepiase, nda-
sorii glilemimbohe upe aipo ehi:

—iMahera ndapeipotai iyu dgua! Toyuglerufio
chihivahe cheu. Esepia, co chihivahe nungar
ava yuviroiquera che Ru Tlpa mborerecuasave.

15 Supi eté, acoi ndoipisii vahe che Ru Tilipa mbor-
erecuasa chihivahe nungar yuvireco, ahe evo-
colyase ndoyuviroiquei chietera ipipe —ehi.

16 Evocoiyase oipisi, omondo opo iharive oso-
vasa.

Nepei mbia chihivahe imbahe eta vahe ofiehe Jestis
upe

17 Oguata vitese Jesus yuvireco, aheseve mbia
chihivahe ofia 0so sovai, ofienopiha, oporandu
chupe:

—Porombohesar aviye vahe, ;mbahe vo ayapora
tecovesa apiréhi vahe rereco agua? —ehi.

18 Jesus evocoiyase aipo ehi ahe mbia upe:

—¢Mahera vo, “Aviye vahe” ere cheu? Oime
rumo fepei aviye vahe ité, ahe Tlipa secoi.
19Ereicua niha Tlipa porocuaita: ‘Ndereporoyucai
chira, nandeaguasai chira, nandemondai
chira, nanderemirai chira ambuae ava rese,
ndereporombopai chira, eremboyeroyara nde ru,
nde si avei’ ehi vahe —ehi.

20 Ahe mbia rumo,

—Porombohesar, che aipo nungar opacatu am-
boaviye ité che chihivahe suive —ehi.

21 Evocoiyase omahe saisusave sese, aipo ehi
chupe:

—Nepei mbahe rumo ipane vite ndeu: eso,
emondopa rane nde mbahe; ahe sepri evocoiyase
emondo ava iparaisu vahe upe. Ichui ererecora
mbahe aviye vahe ivave. Ipare ereguatara che
rupi —ehi chupe.

22 Aipo oyeupe hese rumo, ahe mbia oyepepifio
ichui oviharé&hisave o0so. Esepia, ahe mbahe yarité
secol.

23Evocoiyase omahe oiviindar giiemimbohe rese,
aipo ehi:

—iYavai eté rumo ava mbahe yar reique dgua che
Ru Tlipa mborerecuasave! —ehi.

24 Semimbohe evocoiyase, “jMara ehi rutei!” ehi
téi ifiche renduse yuvireco. Ahe rumo omombehu
iri:

—Che rahireta, jyavai eté Tlipa mborerecuasave
imbahe eta vahe reique dgua ombahe eta rese téi
ipihafiemofieta vahe upe! 25Yavai rai camello upe
yucuar rupi seique dgua, ava imbahe eta vahe upe
rumo yavai catu che Ru mborerecuasave seique
dgua —ehi.

26 Aipo nungar renduse oyepihamondii guasu
yuvireco. Oporandu-randu téi oyeupe yuvireco:
“¢Ava angahu piha ofiepisirora yuvireco viia?” ehi.

27 Evocoiyase omahe gliemimbohe rese aipo ehi:

—Ava téi upe rumo yavai aipo nungar mbahe
apo agua; Tlpa upe rumo ndayavaimi eté. Esepia,
Tlipa opacatu mbahe mboavaisaréhi secoi —ehi.

28 Ipare Pedro aipo ehi:

—Ore Yar, ore rumo oroseyapa opacatu ore
mbahe nde rupi ore guata dgua —ehi chupe.

29 Omboyevi rumo Pedro upe:

—Supi eté co aipo ahe péu: acoi che raisusa
pipe iyavei fiehesa fiepisirosa raisusa pipe oseyapa
vahe guiéta, viquehir, vivri, glleindri, vu, 0si, guahir
iyavei oivi, 30 ahe oipisira omahera co ivi pipe cien
yupaguer rupi avei oi, vivri, gleindri, 0si, guahir
iyaveiivi. Yepe oiporarara mbahe-mbahe téi vifia.
Ipare rumo tecua ambuaeve oipisi aveira tecovesa
apiréhi vahe curi. 31 Setd vai rumo cfiritei yipindar

vahe; ipa téira yuvirecoi. Setd aveira ciiritei ipa téi
vahe, yipindar yuvirecoira curi —ehi.

Jestis omombehu imombosapisa rupi omano
dgua

32 Yuvirasose Jerusalén ve, Jesus tenonde
secoi guemimbohe upe. Semimbohe rumo
ndoyembovihai iyavel saquicuerindar osiquiye
yuvireco.  Aheve Jesus ofiehe iri co cotimi
glemimbohe doce yuvirecoi vahe upe. Ichui
omboipi imombehu co mbahe-mbahe t&i reime
dgua chupe aipo ehi: 33 “Peicua niha, yasora
tecua Jerusalén ve, aheve rumo che, Ava Riquehir,
che pisira che mondo pahi eta rerecuar iyavei
Moisés porocuaita rese oporombohe vahe povrive
yuvireco. Ahe, ‘Tomano’ ehira yuvireco cheu.
Ipare che mondo aveira ava ndahei vahe yande
mu upe yuvireco. 34 Mara ehi-ehi téira yuvireco
cheu, ondivi-ndivira, oyuvirocua-rocuara che
rese, che yuca aveira yuvireco. Mbosapi ari rupi
rumo acuerayevira” ehi giiemimbohe upe.

Mbahe aviye vahe rese oporandu Santiago, Juan

reseve yuvireco

35 Ipare oyemboyase Zebedeo rahir Santiago,
Juan Jesus rese aipo ehi yuvireco chupe:

—Ore mbohesar, oroipota ereyapo mbahe aviye
vahe oreu —ehi.

36 Ahe evocoiyase,

—¢Mbahe vo peipota ayapo vaherd péu? —ehi
chupe.

37—OQre oroipota nde mborerecua porafietesave
ore mboguapira ndeyepiri eve, fiepei nde mbahe

rese pocosa coti, ambuae nde mbahe rese
pocoéhisa coti —ehi yuvireco chupe.

38 Evocoiyase omboyevi:

—Pe ndapeicuai mbahe rese pe porandu.
¢Peiporara catura piha che co mbahe-mbahe téi
aiporara vaherd, inungar-ra que igua iro vahe
aithu vaherad vifia? Iyavei, ¢peicatura piha che
dpiramosa aipisi vahera pisi? —ehi.

39—Taa, oroicatufio itera —ehi yuvireco.

Evocoiyase ahe aipo ehi chupe:

—Supi eté peihura co mbahe iro vahe, peipisi
aveira dpiramosa che aipisi vaherd nungar. 40 Co
rumo ndiyai cheu che piri pe guapi agua, che
mbahe rese pocosa coti, ambuae che mbahe
rese pocoéhisa coti. Che Ru Tiipa omoingatu
glembiporavo upe nara oguapi vahera che ipive —
ehi.

41 Evocoiyase ambuae semimbohe diez
yuvirecoi vahe ifiehe renduse, ofiemoiro Santiago,
Juan upe yuvireco. 42 Ahe rumo, “Perio” ehi
opacatu upe. Ipare aipo ehi:

—Peicua niha acoi mborerecuar guasu
yuvirecoi vahe Tlipa cuaparéhi oporocuai
oporoyuca ai téisa pipe. Iyavei acoi ivate catu
vahe oyeecoapirasa iteanga omborerecuasa
pipe yepi. 43 Pe rumo &giie ndapeyei chira pe
yeereco. Iyacatu rumo acoi ava oipota vahe ivate
catu gueco agua pe pdahuve, ihafieco rane itera
opacatu ambuae ava rese. 44 Iyavei acoi pe pdhu
pendar oipota vahe tenonde catu giieco agua,
ihafieco tupri ranera opacatu pe pdhu pendar
rese. 45 Aherd niha che, Ava Riquehir, ayu ndahei
ava che rese ihafieco agua; che rumo ayu ava

rese che hafieco dgua, iyavei amondo vahera che
recocuer manosave ava eta repird Caruguar povri
sui senose dgua —ehi.

Jestis ombogtiera Bartimeo sesapisoéhisa sui

46 [pare oyepota tecua Jerico ve yuvireco. Ahe
tecua sui yuvinosese gliemimbohe reseve, ava rehii
avei, aheve peri popive mbia ndasesapisoi vahe
Bartimeo serer vahe, Timoteo rahir, oguapi ol
47 Osenduse, “Jesus Nazaret pendar” hesa, osapu-
cal pirata:

—iJesus, David suindar, che paraisuerecomi téi
eve! —ehi chupe.

4 Ava rumo oyaca-yacafio, “jQuiriri!” ehi
yuvireco chupe. Ahe rumo,

—iDavid suindar, che paraisuerecomi téi eve! —
ehi piratafio ité chupe.

49 Evocoiyase osenduse ifiehe, opita,

—Pefiehe chupe —ehi.

Ichui ofiehe yuvireco chupe:

—Eyemongueréhi, eptitha. Esepia, ofiehe aipo
ndeu —ehi.

50 Aipo oyeupe he ramoseve, omombofio
oturucuar guasu, optliha yesapiha oso chupe.
51Evocoiyase oporandu ndasesapisoi vahe upe:

—¢Mbahe vo ereipota ayapo vahera ndeu? —ehi.

Ahe evocoiyase,

—Porombohesar, che mbosarecomi téira eve
vifla —ehi.

>2Evocoiyase aipo ehi ahe mbia upe:

—Eso tuprifio eico; erecuera niha. Esepia,
ereyeroya ité che rese —ehi.

Ahe ramoseve ndasesapisoi vahe osareco tupri
ité. Ipare osofio ité Jesus raquicuei peri rupi.

11

Jesus oique Jerusalén pipe

1 Ovirovise tecua Jerusalén yuviraso, serovicave
oime fuvirio tecuami: Betfagé, Betania avei
ivitri Olivo ipiimi. Aheve Jesis omondo fiuvirio
gliemimbohe, % aipo ehi chupe:

—Peso evocoi tecuami yande rovaindarve.
Peyepotase aheve, pesepiara guaricu fiapichimbri
imoha, ava ndoyeupi vitei vahe yuvireco sese, ahe
peyorafiora seru. 3 Acoi que ava: “;Mahera vo €glie
peye?” ehise péu, “Ore Yar oiporu pota, ipare niha
omboyevi voifiora” peyera chupe —ehi.

4 Evocoiyase ahe yuviraso peri rupi. Aheve
guaricu fapichimbri osepia imoha yuvireco
oquendipive. Ichui oyorafio seru yuvireco.

> Evocoiyase ahe pendar ava,

—¢Mbahe peyapo? ¢Mahera Vo peyora guaricu?
—ehi yuvireco chupe.

6 Ahe rumo Jesus ombohesa rupi tupri ité om-
boyevi yuvireco chupe. Evocoiyase, “Tovirasofio”
ehi yuvireco chupe. 7 Ipare viraso guaricu Jesus
upe, iyavei oturucuar omondo iharive yuvireco.
Ahese Jesus oyeupiiharive. 8 Seta ava oipipira otu-
rucuar peri rupi, ambuae ava evocoiyase oyasia
pindo omondo peri rupi saperd yuvireco. 9 Ava
senonendar, saquicuerindar avei,

—ilmboeteipri, Sovasapri tasecoi ou vahe yande
Yar rer pipe! —ehi pirata yuvireco chupe —

10 ;Sovasapri yande ramoi David mborerecuasa
tasecoiouvahe oico! jtvave imboeteipritasecoi! —
ehi yuvireco chupe.

11 Egiie ehi Jesds oiquese Jerusalén ve. Ipare
oique tliparo pipe. Aheve opacatu rupi mbahe
osepia. Ipare yuviraso Betania ve caharuse ité
doce gliemimbohe rese.

Jesus vireco megua higuera ndihai vahe

12 Ahere ayihive, yuvinosese Jesus tecua Betania
sui, ndasiepoi oico. 13 Osepiase amombri ivira
higuera so ativahe, oso chupe ‘;iha piha?’ oyapave.
Ahe rumo osepia so pave téi sese. Esepia, ahe ivira
upe ndosupiti vitei iha dgua. 14 Evocoiyase aipo ehi
ahe ivira upe:

—iCo pipe suive ndipo iri chira ava nde ha
yuvirohu vahera! —ehi.

Semimbohe osendu ifiehe yuvireco.

Jestis omombopa ava mbahe mboepisar tiiparo
pipe sui

15 Ipare oyepota Jerusalén ve yuvireco. Aheve
Jesus oiquese judio tliparo guasu pipe, omboipi
ava mbahe mondosar, mbahe rerocuasar
mombopa tupri ocarve oicoiyaveiava guarepochi
recufiarosar opa ombovapi mesa imondo, apicasu
mondosar renda avel omboviapi imondo.
16 Ndoipotai eté que ambuae mbahe seroiquepira
tliparo pipe. 17 Ipare oporombohe aipo ehi:

—Icuachiapri aracahendar pipe aipo ehi: ‘Co
che réta yeruresa rétard opacatu ava ivi pipendar

uve nara’ ehi. Pe rumo imonda rai vahe réta
nungar téi pereco —ehi.

18 Pahi eta rerecuar iyavei oporombohe vahe
Moisés porocuaita rese osenduse, “¢Mara yahera
piha sereco yuca uca adgua?” ehi voi yuvireco
chupe. Osiquiye rumo opacatu ava sui. Esepia,



SAN MARCOS 11:19 xlviii SAN MARCOS 11:28

ahe ndoyembovihai iporombohesa rese yuvireco.
19 Pitu ramomise, Jesus yuvinose giiemimbohe eta
reseve yuviraso ahe tecua sui.

tvira higuera ndihaivahe ipiru

20 Ahere ayihive, afiihiveive yuvirasose, osepia
ivira higuera sapo suive ipirupa vahe yuvireco.
21 Evocoiyase Pedro oyemomahenduha voi ifiehe
aguer rese, sese aipo ehi Jesus upe:

—Ore mbohesar, esepia co ivira higuera upe
erefiehe rai vahecuer, opa ité ipiru —ehi.

22Jesus evocoiyase,

—Peyeroya Tiipa rese —ehi—. 23 Supi eté aipo
ahe péu: acoi que ava ivitri upe: ‘Esiri ave sui,
eso para guasu pipe’ ehi vahe oyeroya tuprise
ité aipo hesa rese, égiie ehi etera chupe. 24 Sese
aipo ahe péu: opacatu que mbahe rese peporan-
duse pe yeroquisa pipe, peyeroya itera mbahe
oime vahera rese péu, ahese peipisi itera. 25 Acoi
peyeroquise, yipindar pefiero rane que pe amo-
taréhimbar upe, ahese &giie ehi aveira pe Ru
iva pendar ifiero pe angaipa rese p&u. 26 Egiie
ndapeyeise, pe Ruiva pendar avei nifieroi chira pe
angaipa rese péu —ehi.

Jesus mborerecuasa

27 Ipare oyevi Jerusalén ve yuvireco. Aheve
Jesus secoise judio tliparo guasu pipe, pahietarere-
cuar, Moisés porocuaita rese oporombohe vahe,
ava rerecuar guasu avei oyemboya yuvireco sese.
28 Aheve oporandu yuvireco chupe:

—¢Ava nde cuaita pipe vo ereyapo co nungar
eico? ¢Ava vo ombou nde mborerecuard ndeu co
nungar apo dgua? —ehi yuvireco chupe.

29-30 Evocoiyase omboyevi chupe:

—Che avei aporandura mbahe rese péu: ¢ Ava vo
Juan ombou ava &dpiramo dgua; Tlpa piha, ava téi
tie? Pemboyevise cheu, ahese che avei amombe-
hura péu ava porocuaita rupi eté piha ayapo co

mbahe vichico —ehi. . _
31 Evocoiyase ofiemofieta aipo ehi oyeupe

yuvireco: “ ‘Tlpa ombou’ yahese chupe vifia,
ahe evocoiyase: ‘¢Mahera ru ndaperoyai?’ ehira
yandeu. 32 ‘Ava téi remimbou’ ndayahei chiaveira
chupe” ehi. Ahe osiquiye téi ambuae ava sui
yuvireco. Esepia, opacatu ité oicua Juan ofiehe
Tlipa suindar fiehesa rese yepi. 33 Evocoiyase
omboyevi chupe yuvireco:

—Ndoroicuai eté Juan mbousar —ehi.

Ahese ahe aipo ehifio chupe:

—Sese che avei, “Ahe iporocuaita pipe co mbahe

ayapo” ndahei chietera péu —ehi mborerecuar
guasu upe.

12

Avambahe téioporaviquivahe recocuer suiyem-

bohesa .
L Evocoiyase Jesus omboyoya tecocuer ambuae

avarecocuer rese aipo ehi: “Oime mbia ofioti vahe
uva oivi pipe, ahe ofiachi tupri sereco iyavei oyapo
mbahe uva ricuer renose agua. Oyapo avei oi
ivate vahe opacatu mbahe moha agua. Ipare oseya
oivi ava oporaviqui vahe upe iporu dgua. Ichui
0s&, 0so amombri vahesa rupi. 2 Oyepotase ari

uva pohosa, ahese omondo gliembiguai oporaviqui
vahe upe imboporandu ‘tomboumi uva pohopri
cheundar cheu cute’ oyapave vifia. 3 Ahe rumo
oipisifio, inupa-nupa imboyevi tupri téi yuvireco.
4 Evocoiyase ahe ivi yar omondo iri ambuae
glembiguai. Ahe oyapicha-pichafio fiaca rupi, ifiehe
mara-mara téifio avei yuvireco chupe. 35 Ipare
omondo iri ambuae. Ahe oyucafio yuvireco.
Ichui omondo ati iri téi. Ahe ipdhu pendar rese
yuvirocua-rocuafio yuvireco, oyucafio avei am-
buae yuvireco.

6 “Iyavei fiepei opita vite, tahir ité, sembiaisu.
Ahe omondo ipa ‘co omboyeroyara yuvireco’ oy-
apave vifia. 7 Oporaviqui vahe rumo aipo ehi oye-
upe yuvireco: ‘Co aipo oipisira vu mbahe. Yayu-
caflo, yandeu nara pdave topita co ivi’ ehi yuvireco.
8 Ichui oipisi, oyucafio yuvireco. Ipare ovinose
sehodguer ahe miti sui co coti yuvireco.

9 “¢sMbahe vo evocoiyase oyapora ivi yar? Os-
ora chupe, opara oyuca oporaviqui vahe, iyavei
omondopara oivi ambuae ava upe.

10 “sNdapeyeroquii vo pe co icuachiapri pipe?
Aipo ehi niha acoi:

‘Co ita oi aposar opafio omombo yuvireco.

Ahe ita rumo aviye catu vahe oi moviracua tupri
agua.

11 Egiie ehi niha yande Yar yapo.

iMara ehi rutei revo!’ ehi icuachiapri pipe” ehi.

12 Evocoiyase oviraso pota voi Jesus soquenda
dgua yuvireco. Esepia, ahe osenducua ité
oyesendar iporombohesa yuvireco. Ava suil
osiquiyepave rumo opoifio yuvireco ichui.

Fariseo osecodha iri téi Jests guarepochi rese
yuvireco

13 Ipare mborerecuar omondo fariseo iyavei
mborerecuar Herodes rupindar avei Jesus upe
‘toyavi angahu ofiehe’ oya yuvireco chupe. 14 Ahe
yuviraso chupe aipo ehi:

—Porombohesar, ore oroicua nde supi eté vahe
mbahe eremombehu eico, nde niha ndereroyai
vahe ava fiehesa t&i. Esepia, “Egiie ehi co mbia”
nderei eté ava upe iyavei ereporombohe mbahe
supi tupri vahe Tlpa remimbotar apo agua rese.
¢Aviyera piha yamondo guarepochi rese oporan-
duse Roma pendar mborerecuar ivate catu vahe
upe vifia, ani tie? —ehi yuvireco.

15 Oicuaité rumo fariseo pihaéhisa, sese aipo ehi
voi chupe:

—c¢Mahera che moingue pota mbahe té&i pipe
peye? Peru evocoiyase fiepei guarepochi cheu,
tasepia —ehi.

16 Ipare fariseo gleru yuvireco chupe, ahe
guarepochi repiase, oporandu chupe:

—¢Ava rahanga vo co chini sese, iyavei ava rer
vo co chini sese no? —ehi chupe.

—Roma pendar mborerecuar guasu —ehifio
fariseo yuvireco chupe.

17Evocoiyase aipo ehi fariseo upe:

—Pemondora mborerecuar upe mbahe chu-
pendar; Tlipa upendar mbahe evocoiyase pemon-
dora Tlipa upe —ehi.

Evocoiyase oyepihamondii téi aipo oyeupe hese
yuvireco.

Saduceo oporandu Jesus upe cuerayevisa rese
secodhasave
18 Evocoiyase saduceo “ndipoi eté cuerayevisa”
ehi vahe yugleru Jesus upe. Oporandu téi angahu
yuvireco chupe:

19 —Porombohesar, Moisés niha oseya
glembicuachiaglier yandeu aipo ehi: “Que
cuimbahe omenda vahe omanose guahiéhiseve,
tivri evocoiyase omendara sembirecocuer rese
ahe viquehir omano vahecuer upe nara tahira
oico.” 20 Qime siete tupri oyesuindar pave
yuvirecoi vahe. Yipindar vahe omenda. Ichui
omanoflo, ndatahii eté rumo. 21 Ipare tivri
omenda viquehir rembirecocuer rese. Ahe
rumo omanono, ndatahii avei rumo. Egﬁe ehi
tupri avei tivri imombosapisa. 22 Eglie ehi co
siete tupri omenda ahe cufia rese, ndatahii eté
rumo yuvireco. Coiye rumo cufia omano avei no.
23 Evocoiyase opase ocuerayevi yuvireco, juma
rembireco itera piha? Esepia niha, siete tupri ité
omenda téi yuvireco sese —ehi yuvireco chupe.

24 Evocoiyase Jesus omboyevi chupe:

—Pe pihafiemofieta pipe peyavi. Esepia, ndape-
icuai eté Tlpa fehe icuachiapri aracahendar,
ndapeicuai avei Tilipa piratasa. 25 Supi eté omano
vahe ocuerayevise, chupe ndipo iri chira men-
dasa. Ahe rumo Tiipa rembiguai iva pendar nun-
gar yuvirecoira ivave. 26 Co cuerayevisa resendar
rumo amombehura péu: aviye ndapeyeroquii
anga vahe Moisés rembicuachiagiier pipe, acoi
caha rese sendi guasu vahe aviterve Tilipa aipo
ehise chupe: ‘Che Abraham, Isaac, iyavei Jacob

Tilpa aico’ ehi vahe. 27 |Tlipa ndahei omano va-
hecuer Tiipa! jAhe rumo oicove vahe Tiipa secoi!
Sese pe pihafiemofieta pipe peyavi —ehi saduceo
yuvirecoi vahe upe.

Porocuaita aviye catu vahe

28 Nepei Moisés porocuaita rese oporombohe
vahe osendu ifiehe piratase oyeupe yuvireco, oicua
avei Jesus omboyevi tuprise ifiehe yuvireco chupe,
evocoiyase oyemboya sese oporandu chupe:

—¢Uma VO porocuaita aviye catu vahe opacatu
sui? —ehi.

29 Jesus omboyevi chupe:

—Yipindar mborocuaita aviye catu vahe aipo
ehi: ‘Pesendu Israel: yande Yar Tlipa ahefio ité
fiepei yande Yar secoi. 30 Eresaisura nde Yar
Tlipa opacatu nde piha pipe, opacatu nde recocuer
pipe, opacatu nde yapisacasa pipe iyavei opacatu
nde piratasa pipe’ ehi. 31 Iyavei imofiuviriosa
porocuaita ahe co: ‘Eresaisura ambuae ava nde
yeaisu nungar’ ehi. Ndipo iri ambuae porocuaita
aviye catu vahe co sui —ehi.

32 Evocoiyase porocuaita rese oporombohe
vahe aipo ehi chupe:

—Aviye tupri ité aipo nde fiehe, Porombohesar.
Supi eté aipo ere oime fiepei Tlipa iyavei ndipoi
eté ambuae. 33 Iyavei yasaisura Tilipa opacatu
yande piha pipe, opacatu yande yapisacasa pipe,
opacatu yande piratasa pipe, iyavei yasaisura
ava yande yeaisu nungar. Ahe ité aviye catu
mbahe seropovéhepri sui iyavei opacatu porere-
cosa sapipri téi sui —ehi.

34 Evocoiyase Jesus icuase co ava pihafiemofieta
tuprisa, aipo ehi chupe:

—Namombriimi ereico Tlipa mborerecuasa sui
—ehi.

Ipare ndipo iri oyemongueréhi vahe oporandu
vaherd mbahe rese yuvireco chupe.

¢Ava suindar ptha Poropisirosar?

35Jesus oporombohese tliparo pipe aipo ehi:

—¢Mahera ru Moisés porocuaita rese oporom-
bohe vahe: “Poropisirosar David suindar ité” ehi
yuvireco? 36 Esepia, David ité aipo ehi Espiritu
Santo piratasa pipe:
‘Yar aipo ehi che Yar upe:
Eguapi che acato coti, acoi che amondose voi eté

nde amotaréhimbar nde povrive yuvireco’

ehi David aracahe. 37 ;Mahera ru, “Poropisirosar
David suindar secoira” peye, David teieté, “Che
Yar” ehise chupe? —ehi.

Ava rehii oqueréhisave ité osendu Jesus fiehe
yuvireco.

Jesus oicua uca Moisés porocuaita rese oporom-
bohe vahe recocuerai _
38Jesus aipo ehi oporombohesave: “Peicua catu

Moisés porocuaita rese oporombohe vahe sui. Es-
epia, ahe oturucuar ipucu vahe rese oguata pota
rai yuvireco yepi, iyavei oipota oyeupe ‘avirave’
apo dgua ocar rupi omboeteisa pipe yuvireco.
39 Oseca avei tenda porafiete catu vahe giienara
otliparo pipe yuvireco yepi, iyavei carusave tenda
aviye catu vahesave oguapi yuvireco yepi no.
40 Tyavei cufia imer mano vahecuer réta virocua-
rocua téi ichui. Oarondagud téi avei oyeroqui

pucu-pucu yuvireco. Ahe rumo oipisira Tlpa
Nemoirosa ipirata catu vahe yuvireco curi” ehi.

Cufla imer mano vahecuer porerecosa

41 Nepei ari Jesus oguapi oi porerecosa riru rovai
avarepia dguamara ehioporerecosaimondo ipipe
yuvireco. Aheve setd mbahe yar omondofio ité
guarepochi yuvireco. 42 Ahe pipeve oyepota cufia
imer mano vahecuer iparaisu vahe. Ahe avei
omondo fiuviriomi guarepochi oporerecosa ipipe.
43 Evocoiyase Jesus ofiehe gliemimbohe upe aipo
ehi:

—Supi eté che aipo ahe péu: co cufia imer
mano vahecuer iparaisu vahe seta catu guare-
pochi oporerecosa omondo ambuae ava eta sui co
guarepochi riru pipe. 44 Ambuae ava eta rumo
oguarepochi rumbirermi té& omondo oporereco
dgua yuvireco; co cufia rumo oparaisusa pipe opa
ité omondo oguarepochi —ehi gliemimbohe upe.

13

“Imondurusara tiiparo guasu” ehi Jests

1 Jesus osése tliparo guasu pipe sui, ahese fiepei
semimbohe aipo ehi chupe:

—Ore mbohesar, jesepia 0i ita imopuhapri,
icatupri ai! —ehi.

2Jesus rumo omboyevi chupe:

—¢Pesepia co oi tuvicha vahe ité? Ndipoi chi-
etera rumo que fiepei ita oyeha vite vahe; opacatu
ité imondurusara curi —ehi.

Carii renonde mbahe oime vaherd
3 Evocoiyase Jesus yuviraso ivitri Olivo ve, ahe

ivitri tliparo guasu rovai tupri. Aheve Jesus

oguapise oi, Pedro, Santiago, Juan iyavei Andrés
oporandu co cotimi mbahe rese yuvireco chupe:
4 “sMbahese vo aipo mbahe yaviyera? ¢Mbahe
poromondiisa rese rane vo icuasara?” ehi.

5 Jests rumo omboyevi chupe: “Peicua catu,
peyembopa ucai rene ambuae ava upe. 6 Esepia,
setd ava yuglerura, ‘Che niha Poropisirosar aico’
ehi téira ava eta mbopa yuvireco.

7 “Pesenduse rumo fiehesa vavasa resendar co-
have, iyavei que rupi, ndapeyembosiquiyei chi-
etera. Esepia niha, &glie ehi rane itera; ndehi
viteli chira rumo ari cafi. 8 Esepia, fepei ivi
pipendar ovavara ambuae ivi pipendar rese oye-
upe yuvireco; iyavei oimera ivi ririi opacatu-catu
téi tecua rupi, tiavor avei. Co rumo omboipi
ramomira mbahe téi porarasa.

9 “Pefiearo catu. Esepia, pe rerasora mborere-
cuar rovai yuvireco, iyavel pe nupara tiiparove
yuvireco. Pe reraso aveira mborerecuareta rovai,
iyavei mborerecuar ivate catu vahe rovai che
recocuer sui t& yuvireco. Eglie peyera pefieche
che recocuer rese chupe. 19 Cafii renonde rumo
co fiehesa pisirosa resendar opacatu rane ité ava
upe icua ucasara ivi rupi. 11 Iyavei, ‘¢Mbahe piha
amombehura chupe?” ndapeyei chira pe mon-
dose mborerecuar rovai yuvireco. Aheve voi eté
omboyecuara Tiipa pe fiehe dgua p&u. Esepia,
ndahei chira peyesui téi pefiehe, Espiritu Santo
ité ofiehera. 12 Ipare rumo ava omondofiora vivri
yamotaréhisar upe ‘toyuca yuvireco’ oya. Egiie ehi
aveira ava guahir upe; tahir avei oyamotaréhifiora
oyesupa yuca uca dgua yuvireco che recocuerrese.

13 Opacatu avei ava ndape ambotai chira che re-
cocuer sul téi yuvireco. Acoi ava oyemoviracua
vahefio rumo ari ipa vahe rupi, ahe ipisiropri
yuvirecoira.

14 “T{iparo guasu maranehi pipe pesepiase
mbahe-mbahe té aposa —acoi oyeroqui vahe,
ahe tosenducua tupri yuvireco—, evocoiyase acoi
yuvirecoi vahe ivi Judea rupi, tofiemipa poyava
ivitri rese yuvireco. 15 Acoi guiéta harive secoi
vahe, ahe ari toique iri eme giiétave mbahe renose
dgua. 16 Acoi que rupi téi secoi vahe, toyevi eme
avei glidtave oyeaosa renose dgua. 17 jIparaisu itera
cufia ipuruha vahe ahe ari pipe, imembi pitani
vahe avei! 18 Peporandu Tiipa upe, toime eme co
nungar mbahe sGhisa vahe pipe péu. 19 Esepia,
ahe ari pipe ava iparaisu catura opacatu yipive
ava ivi apo ramo suive yuvirecoi vahe sui; ipare
ndipo iri chietera evocoi nungar. 20 Iyavei yande
Yar nomombituhuise ari naporai vahe, ndipoi
chietera ofiepisiro vahe yuvireco vifia; ahe rumo
glembiporavo raisusa pipe omombituhura.

21 “Que oimese aipo ehi vahe: ‘Esepia, co
Poropisirosar secoi’ ehi, anise, ‘Peve secoi’ ehise
yuvireco péu, ani chira peroya aipo ehi vahe.
22 Esepia, yuglierura ava, ‘Che Poropisirosar aico’
ehi téi vahe, iyavei, ‘Che amombehu vahe Tiipa
Nehengagiier’ ehi angahu té&i vahe, iyavei oyapora
mbahe ava ndoyapoi vahe poromondiisa glieco
piratasa mboyecua dgua yuvireco. Aviyeteramo
ombopa aveira ava Tilipa reroyasar. 23 jPeicua
catura! opa aipo co senondeve amombehu péu”
ehi.

Mara ehira Ttipa Rahir oyevise

24 “Ahe ari pipe rumo co mbahe-mbahe téi pare
ndoyecua iri chira ari, yasi avel ndosesape iri
chira, 25 yasitata avei opara oviapi iva sui, iyavei
iva resendar mbahe oririira yuvireco. 26 Ahese
che, Ava Riquehir, iva quiha rese ayecua itera
vitu che piratasa pipe che rendigiier porafietesa
pipe avei. 27 Ipare amboura che rembiguai
eta iva pendar. Ahe evocoiyase omonuhara
opacatu ivi rupindar che rembiporavo yuvireco,
que amombri rupi yuvirecoi vahe, que iva rese
yuvirecoi vahe avei.

28 “Peyembohera ivira higuera recocuer sui: co
ivira soqui ramose, yaicua cOimi ari sacu vahe
yepota agua yandeu yepi. 29 Na ehi aveira niha
péu che fiehe rupi tupri mbahe pesepiase. Sese
peicuara che, Ava Riquehir, cdimi eté che yevi dgua.
30 Supi eté yuvirecove vitera ava osepia vahe, co
mbahe opase yaviye. 311va, ivi opara ocafii; che
Nehengaglier rumo imboaviyesa rane itera.

32 “Ndipoi eté rumo ava oicua vahe ari iyavei
hora che yevi dgua yuvireco, che Rurembiguai iva
pendar avei ndoicuai yuvireco, che avei ndaicuai
eté. Che Ru glierafio ité rumo oicua.

33 “Sese niha pemahemohara yepi, che rérora
peye. Esepia niha, ndicuasai che yevi agua.
34 Inungar que mbia amombri oso pota dgua
renonde, glembiguai oseyapa guéta rdro agua,
omondo avei Repei-pei upe iporaviqui dagua,
iyavei omondo giiéta roquendipi rdro dgua. 35 Pe
evocoiyase pemahemohara. Esepia, ndapeicuai
marase che oi yar ayevira péu, aviyeteramo

pitu ramose, pitu mbiter, tacura fiehese, anise
afiihivei. 36 Ndaipotai pemahemohaéhiseve téi
ayevira. 37 Che aipo ahe péu, opacatu upe avei:
iPemahemohafio ité yepi!” ehi gliemimbohe eta upe.

14

Oyemomborandu Jests yuca (gua rese yuvireco

1Ipare fuvirio ari judio Pascua pieta dgua ipane,
ahe pieta pipe yuvirohu pan ndayapepoi vahe
yepi, pahi rerecuareta, Moisés porocuaita rese
oporombohe vahe avei oyemomborandu: “;Mara
yahera Jesus mbopa ipisi yuca dgua?” ehiyuvireco.
2 Ambuae rumo aipo ehi yuvireco:

—Ndiyai pieta pipe ité yaipisi ava rehii
yemondii€hi dgua yandeu —ehi.

Cufia Jesus rese mbahe siacua vahe oipiyere

3 Ahese Jesus secoi Betania ve Simoén lepra
vireco vahecuer rétave. _Aheve mesave chini-
seve, cufia glieru mbahe siacua vahe siru reseve
sepi iteanga vahe. Ahe osovapisa rerocua, ipare
oipiyere Jesus dca rese. 4 Ambuae ava aheve
yuvinoi vahe rumo ofiemoiro té&i aipo ehi yuvireco
oyeupe:

—¢:Mahera vo co omocafii téi mbahe siacua vahe?
5 Omondo vahe ité tie co tresciento ari rupindar
mboraviqui repri rupi ava iparaisu vahe pitivii
dgua vifia —ehi yuvireco.

Omafieco téi avei ahe cufia yuvireco.

6Jesus rumo aipo ehi ahe ava upe:

—Teheni, &glie tehifio, ¢mahera vo pemarfieco t&i?
Co mbahe oyapo vahe rumo cheu aviye ité. 7 Ava
iparaisu vahe niha yuvirecoifio itera pe pahuve,

iyavei peyapofio itera mbahe aviye vahe peyapo
potase chupe; che rumo &giie ndahe vitefioi chira
vichico pe pdhuve. 8 Iyavei co cufia oyapo mbahe
ocatuguier rupi; opa voi omoiacua che rete che
manoéhi viteseve. 9 Supi eté aipo ahe péu: fichesa
pisirosaresendar mombehuse opacatu tecua rupi,
imombehusa aveira co cufia rembiapo sese ma-
henduha dgua —ehi.

Judas oyemoingatu Jesus mondo dgua yamo-
taréhimbar upe

10 Evocoiyase Judas Iscariote, semimbohe doce
vahe pdhu pendar, oso pahi eta rerecuar upe
imofieta Jesus mondo dgua. 1! Senduse, oyem-
boviharete: “Yamondo guarepochi chupe” ehi voi
eté yuvireco. Evocoiyase Judas oseca voi Jesus
mondo dgua yamotaréhimbar upe.

Jesus caru agtier ipa vahe gliemimbohe rese

12 Yipindar ari pan ndayapepoi vahe husa
pipe, ahese avei ovesa Pascua resendar yucapri
seropovéhesa yepi, ahe ari pipe semimbohe opo-
randu Jesus upe yuvireco:

—¢Que VO ereipota oromoingatura carusa Pas-
cua pieta resendar yandeu? —ehi.

13 Aipo oyeupe hese, omondo Hfuvirio
glemimbohe, aipo ehi chupe:

—Peso tecuave. Aheve pesepiara mbia
vireco vahe cambuchi pipe i  Supi pesora,
14 seiquesave aipo peyera séta vahe upe: ‘Ore
mbohesar oporandu: ;{Uma oi pipe vo Pascua pieta

resendar orohura che remimbohe reseve? ehi’
peyera. 15 Evocoiyase ahe omboyecuara oi guasu

ivatendar imoingatupri péu. Aheve pemoingatu
mbahe yahu vaherad —ehi giiemimbohe upe.

16 Evocoiyase semimbohe yuviraso tecuave.
Aheve semimombehu rupi tupri osepia mbahe
yuvireco. Ichui omoingatu carusa Pascua pieta
resendar yuvireco.

17 Pitu ramomise, Jesus doce giiemimbohe rese
aheve oyepota yuviraso. 18 Iyavei ocaruse ité
mesave yuvinoi, gilemimbohe upe aipo ehi:

—Supi eté aipo ahe péu: fepei pe padhu pendar
yande piri ocaru vahe che mondora che amo-
taréhimbar upe —ehi.

19 Evocoiyase semimbohe ndoyembovihai téi
yuvireco, iyavei oporandu-randu téi Tepei-pei
chupe yuvireco:

—¢Che piha? —ehi yuvireco.

20 Omboyevi rumo gliemimbohe upe:

—Nepei eté pe pdhu pendar ahe co omoaqui
pan che caro pipe. 21 Supi eté che, Ava Riquehir,
amboaviyera icuachiapri; jiparaisu catura rumo
acoi mbia che mondosar! Aviye catura ahe mbia
ndoyesuise vifia —ehi.

22 Yuvirocaru viteseve, Jesus oipisi pan, “Aviye
ndeu” ehi Vu upe. Aipo ohe pare, ombohi-mbohi
imondo giiemimbohe upe aipo ehi:

—Peipisi; co che rete —ehi.

23 Ipare oipisi igua riru, “Aviye ndeu” ehi Vu
upe. Aipo ohe pare omondo giiemimbohe upe,
ipare opacatu yuviroihu. 24 Ahese aipo ehi:

—~Co che ruvi, ahe che Ru remimbotar ipiasu
vahe péu nara. Oyepiyerera ava rehii recocuer
rese nara. 25 Supi eté aipo ahe péu: ndaihu iri

chietera uva ricuer cheu ari oyepotase voi che
Ru Tlipa mborerecuasave aihura uva ricuer ipiasu
vahe —ehi.

“Pedro, ‘Ndaicuaivahe evocoi mbia’ erera cheu”
ehi Jesus Pedro upe

26 Osapucaire, opa yuviraso ivitri Olivo ve.
27 Ahese Jesus aipo ehi:

—Opara pemocafi che rese yeroyasa peyesui.
Esepia, acoi icuachiapri pipe aipo ehi: ‘Ayucara
ovesa rdrosar, ahese ofiemosai téira ovesa opacatu
rupi yuvireco’ ehi. 28 Che cuerayevire rumo aso
voi etera pe renonera Galilea ve —ehi.

29 Evocoiyase Pedro aipo ehi chupe:

—Yepe ambuae opacatu nande reroya iri chira
yuvireco, che rumo &giie ndahei chietera —ehi.

30 Aipo ehi rumo Pedro upe:

—Che rumo supi eté aipo ahe ndeu: co pitu
pipeve voi eté tacura fiehe yupagle renondeve,
“Ndaicuai vahe evocoi mbia” erera mbosapi oyu-
paguer rupi cheu —ehi.

31 Ahe rumo,

—Yepe che amano téira nde rupi vifia, che rumo,
“Ndaicuai vahe evocoi mbia” ndahei chietera —
ehi-ehi catufio ité chupe.

Ambuae opacatu aipo ehi tupri téi avei yuvireco
chupe.

Jests oyeroqui Getsemani ve
32]pare yuviraso Getsemani ve yuvireco. Aheve
Jesus aipo ehi gliemimbohe upe:
—Peguapi cohave, che asoranera ayeroqui peve
—ehi.

33 Aheve viraso Pedro, Santiago, Juan oyeupi.
Ahese ndoyepihambovihai eté oico 34 aipo ehi:

—Che cliritei ndavihai eté. Esepia, che ha
oyandu ité manosa. Pepita rane cohave, iyavei
pemahemohara pe yeroqui pipe —ehi giiemimbohe
viraso vahe upe.

35Evocoiyase 0so tenonde catumi. Aheve oyaivi
ivi rese 0so, oporandu Tiipa upe mbahe tasi vahe
reimeéhi dgua oyeupe. 36 Oyeroqui pipe aipo
ehi: “Che Ru, che rembiaisu, ndeu niha mbahe
ndayavai vahe ité: che renose co mbahe-mbahe
téi sul eve; tayapo eme che remimbotar téi, nde
remimbotar rupi catu tayapo” ehi.

37Ipare oyevi gliemimbohe upe. Ahe rumo opafio
yuviroque yuvirocua. Ahese aipo ehi Pedro upe:

—Simon, ¢ereque? ¢Nderefiemosai eté vo que fiepei
hora nde ropesii upe? 38 Pemahemoha, peyeroqui
mbahe té&i pipe pe viapi€hi dgua. Pe niha pequeréhi
ité vifia, pe retecuer téi rumo nipiratai péu —ehi.

39 Ichui oso iri oyeroqui, aipo ehi tupri avei
ofieche. 40 Ipare oyevise, osesapiha iri ique-
seve téi avel. [Esepia, sopesii nomboyeroyai
eté yuvireco, ahese ndoicatui eté ifiche mboyevi
yuvireco. 41 Imombosapisa rupi oso irise aipo ehi
chupe:

—iPequeflo vite vo peyu! Aviye revo peque.
Osupiti ité che, Ava Riquehir, mondo dgua ava
yangaipa vahe povrive. 42 Pepiiha, yaso. Esepia,
cOimi eté che amotaréhisar upe che mondo vahera
secol —ehi.

Jesus ipisisa

43 Jesus ofiehe viteseve ohd, Judas oyepota 0so
chupe, ahe doce pdhu pendar semimbohe, iyavei
setd ava yugleru quise pucu, ivira reseve-seve
supi. Ahe pahi eta rerecuar, Moisés porocuaita
rese oporombohe vahe, judio rerecuareta
porocuaita rupi oyapo yuvireco. 44 Yipindar
rumo imondosar Judas aipo ehi: “Asovaupite
vahe rese peicuara. Ahe peipisi tupri itera seraso”
ehi. 45 Oyepotase Jesus upe, oyemboya voi 0so
sese aipo ehi chupe:

—iPorombohesar! —ehi sovaupite.

46 Ahese oipisi Jesus yuvireco.

47 Semimbohe secoi vahe supi ovinose oquise
pucu. Ipipe oyasia pahi rerecuar ivate catu vahe
rembiguai nambi. 48 Ahese Jesus aipo ehi ava upe:

—Pe quise pucu, ivira reseve-seve rutei co peyu
che ropefia che pisi dgua. Imonda rai vahe nungar
che rereco peye. 49 Ari yacatu rupi niha pe pahuve
aporombohese tliparove vichico, na ndapeyei eté
cheu. Co rumo églie peye icuachiapri mboaviye
dgua cute —ehi.

50 Ahese semimbohe ofiemosaipa oseya Jesus ahe
ae tupri imoha yuvireco. 51 Mbia chihivahe rumo
turucuar pipe guerafiomi ofiemama vahe supive
secoi vifia; 52 ahe avei oipisi yuvireco. Oipoequiifio
rumo oturucuar reya 0so nani tupri.

Jesus serasosa pahi rerecuar ivate catu vahe
rovai

53 Evocoiyase Jesus viraso pahi rerecuar ivate
catu vahe rovai yuvireco. Aheve ofiemonuha pahi
eta rerecuar, judio rerecuar, Moisés porocuaita
rese oporombohe vahe avei no. 54 Pedro avei

amombri rupive téi oique ité oso pahi rerecuar
ivate catu vahe réta achisa pipe. Aheve oguapifio
mbia sundao pdhuve tata ipive oyepehe ol.

55 Pahi eta rerecuar rumo iyavei opacatu
porandusa ivate catu vahe pendar oseca-
seca téi ava ofiehe-fiche téi vaherd Jesus rese
yamotaréhisave yuca uca agua yuvireco; ndoicatui
eté rumo yuvireco. 56 Iyavei setd iteanga téi
semira yuvireco sese; oyeecopi-copi téi rumo
glemira pipe. 37 Amove aipo ehi téi yuvireco seco
momara agua:

58 —Qre orosendu ifiehe aipo ehise: ‘Che opara
amonduru co tliparo ava téi rembiapo. Ipare
rumo mbosapi ari rupi opara amopuha. Ndahe
iri chira evocoiyase ava téi rembiapo’ ehi —ehi téi
yuvireco chupe.

59Ndahoyoyai rumo ambuae imombehusarese.

60 Ahese pahi rerecuar ivate catu vahe optiha
oporandu Jesus upe:

—¢Nderemboyevil chira vo ifiehe yuvireco chupe?
¢Mbahe vo aipo nde amotaréhimbar ofiehe nde
rese? —ehi chupe.

61 Nofieheifio ité rumo chupe. Pahi rerecuar
ivate catu vahe rumo oporandu iri chupe:

—¢Poropisirosar ité vo nde ereico, Tiipa im-
boeteipri Rahir? —ehi.

62 _Taa, ahe ité niha che aico. Pe niha che
repiara peye che, Ava Riquehir, aguapise che Ru
mbahe mboavaisaréhi acato coti; ayevise avei iva
quiha rese curi —ehi chupe.

63 Evocoiyase pahi rerecuar ivate catu vahe
omondoro oturucuar aipo ehi:

—¢Mbahe iri vo yande yaipota vite yaico?
64 Yasendupa niha aipo Tiipa upe ifiehe-fiehe téisa,
¢mara ehi aipo evocoiyase pe pihave? —ehi.

Ipare opacatu guasu ava, “iTomanofio ité!” ehi
yuvireco chupe.

65 Ahese amove ava ondivi-ndivi sese iyavei

osesacua, ipare yuvirocua-rocua sese aipo ehi
yuvireco:

—iEicua ité ru, ava evocoi ocua nde rese! —ehi-
ehi yuvireco chupe.

Sundao tliparo rarosar avei osovapete-pete
yuvireco.

Pedro, “Ndaicuai vahe evocoi mbia” ehi Jests
upe

66 Pedro ivive fachimbri pipe secoi. Aheve cufia
oyepota ou pahi mborerecuar ivate catu vahe
rembiguai chupe. 67 Osepiase Pedro iyepehese
tata ipive, omahengatu ohd sese aipo ehi chupe:

—Nde avei acoi Jesus Nazaret pendar rupindar
ereico —ehi.

68 Ahe rumo aipo ehifio:

—Ndaicuai vahe ité rumo aipo mbia; ndaicuai
avei aipo nde fiehesa —ehifio chupe.

Ichui o0sése oquendipive ohd, ahese ofiehe
tacura. 69 Omahe irise co cufia mbiguai sese,
ahe aipo ehi ahe pendar ava yuvirecoi vahe upe:

—~Co ava niha supindar ité —ehi.

70 Pedro rumo, “Ndahei eté che” ehifio. Iparemi
téi ambuae ava aheve yuvirecoi vahe aipo ehi iri
yuvireco chupe:

—Nde ité niha supindar ereico. Esepia, nde
Galilea iguar ité ereico —ehi chupe.

71Pedro evocoiyase,

—iTlpa niha oicua, ndopombopai eté niha aipo,
ndaicuai eté aipo mbia pe fiehesa! —ehi.

72 Aipo iheseve, tacura ofiehe imofiuviriosa rupi.
Ahese Pedro oyemomahenduha, “Tacura fiehe
yupagiesa renondeve, mbosapi oyupaguer rupi,
‘Ndaicuaivahe evocoi mbia’ erera cheu” ihe agier
rese. Sese oyaseho iteanga.

15

Jests serasosa Pilato rovai

1 Cohe potase, pahi eta rerecuar, judio rerecuar,
Moisés porocuaita rese oporombohe vahe iyavei
opacatu ava porandusa ivate catu vahe pendar
ofiemonuha yuvireco. Ipare oipocua-pocua Jesus
seraso Pilato upe yuvireco. 2 Pilato aheve opo-
randu chupe:

—¢Nde ité vo judio rerecuar ivate catu vahe
ereico? —ehi.

—Nde niha aipo, “Ahe ereico” ere cheu —ehi.

3 Pahi eta rerecuar rumo omombehu-mbehu té&i
mbahe sembiaviéhi yuvireco chupe. 4 Evocoiyase

Pilato oporandu iri chupe aipo ehi:
—¢Mahera vo nderefiehei eté? Esepia, seta
mbahe nde rembiavi omombehu yuvireco —ehi.
5 Nomboyevii eté rumo Pilato upe. Evocoiyase,
“¢Mara ehi rutei piha?” ehi téi.

“iTayaticasa!” ehi ava Jesus upe yuvireco
6 Mborerecuar guasu recosa ité fiepei ava so-
quendaprirenose dgua Pascua pieta pipe ava rehii
porandusa rupi yepi. 7 Mbia Barrabds serer vahe,
ahe pipeve avei soquendasa yuvireco ambuae
oporapichi vahe reseve. 8 Ava yugleru Pilato upe

‘tayaposa pieta pipe yaposa vahe yepi’ oyapave
yuvireco. 9 Pilato rumo aipo ehi:
—¢Peipota amose vahera judio rerecuar? —ehi.
10 Esepia, Pilato oicuafio ité ava rese yemoe-
catéhisa pipe sui pahi eta rerecuar remimondo

secoise. 11 Pahi eta rerecuar rumo ‘Barrabds tosé’
ombohe ati-ati uca ava yuvireco. 12 Evocoiyase

Pilato oporandu ahe ava upe:

—¢Mbahe vo peipota ayapora co mbia chupe
acol, ‘Judio rerecuar’ peye vahe rese? —ehi.

13 Ahe rumo omboyevi Pilato upe:

—ijTayaticasa curusu rese! —ehi ati-atifio
yuvireco.

14 Pilato rumo aipo ehi ava upe:

—¢Mbahe ité vo oyapo naporai vahe? —ehi.

Ahe rumo,

—jTayaticasa ité curusu rese! —ebhi ati-ati irifio
yuvireco.

15 Evocoiyase Pilato, mbahe tupri opita dgua ava
rese, omose uca Barrabas. Ipare oinupad iteanga
uca Jesus tucumbo tupeicha nungar pipe, imondo
curusu rese yatica agua.

16 Ahese sundao viraso mborerecuar réta
sui ambuae oi pipe, aheve opacatu omboetasa

omonuha yuvireco. 17 Aheve omboyemonde
turucuar piraumbi vahe pipe yuvireco, ipare yu
piapri omonde faca rese. 18 Sdse avei yuvireco:

—iImboeteipri judio rerecuar tasecoi! —ehi an-
gahu yuvireco chupe.

19 Iyavei yuvirocua-rocua ivira pipe flaca rupi
yuvireco sese, ondivi-ndivi avei ofienopiha-
piha avei sovai yuvireco imboeteisave angahu.
20 Mara-mara téi sereco pare, ovirocua iturucuar

piraumbi vahe yuvireco ichui, ahese omonde
iturucuar ité yuvireco sese. Ichui vinose ocarve
yatica dgua yuvireco.

Jesus yaticasa curusu rese

21 Nepei mbia Simon serer vahe Cirene pendar,
Alejandro, Rufo yesupa, ahe pipe avei oyepota
chupe que co coti rupi sui ou. Ofiocua potase ocua
vifia: “Erio, terevosii curusu co Jesus vireco vahe
rese” ehi voifio téi yuvireco chupe.

22 Jesus oviraso Golgota serer vahesave yuvireco
(‘Ava Aca Cangiier’ oyapave aipo ehi). 23 Iyavei
uva ricuer oyeseha vahe mirra rese omondo
téi yuvireco chupe. Ahe rumo ndoihui eté.
24 Evocoiyase oyatica yuvireco. Ipare sundao
iguayifio Jesus turucuar rese ‘cuma piha virasora
oyeupe’ oyapave yuvireco.

25 Ahe oyatica afiihivei la nueve rupi yuvireco.
26 Curusu rese rumo omombehu mbahe sui oyuca
yuvireco: “Judio rerecuar guasu” ehi icuachi-
apri ol. 27 Supive avei yaticasa fiuvirio imonda
rai vahe fiepei mbahe rese ipocosa coti, ambuae
mbahe rese ipoco&hisa coti. 28 Eglie ehi imboaviye
icuachiapri aipo ehi vahe: “Ava mbahe-mbahe téi
aposar nungar ipdhuve serecosa” ehi.

29 Acoi ava focuasar ifiehe-fiehe t&i, ofieaca mbo-
vava aipo ehi yuvireco chupe:

—Nde acoi, “Opara tliparo amonduru. Ipare
mbosapi ari rupi opa irira amopuha” ere acoi
cuese. 30 jEfiepisiro ru nde ae cute; eglieyi curusu
sui! —ehi yuvireco chupe.

31 Eglie ehi avei pahi eta rerecuar, oporombohe
vahe avei Moisés porocuaita rese ifieche mara-
mara téi yuvireco chupe, aipo ehi yuvireco oye-
upe:

—Oipisiro ambuae. Ahe ae rumo ndoicatui
ofiepisiro. 32 jPoropisirosar Israel rerecuar guasu,
toyeeroyi ahe ae curusu sui cliritei, ahese voi
seroyasara —ehi.

Iyavei supive yaticapri mara ehi-ehi téi avei
chupe.

Jesus mano agtier

33 Osupitise rumo mbiter ari, opa tupri pitu ivi
rupi. Eglie ehi las tres rupi. 34 Ahese tupri avei
Jesus ofiehe pirata aipo ehi: “Eloi, Eloi, ¢lema sabac-
tani?” ehi, (ahe ‘che Ru Tilipa, che Ru Tilipa, ;mahera
vo che reya eve?’ oyapave aipo ehi).

35 Aheve ava yuvirecoi vahe rumo osenduse
ifiehe, aipo ehi yuvireco:

—Pesendu aipo Tlpa fieche mombehusar Elias
upe ofiehe —ehi yuvireco chupe.

36 Evocoiyase fiepei imboetasa ofia 0so mbahe
saviyu vahe reca. Ahe omoaqui vinagre pipe
imondo ivira apri rese chupe ‘toihu’ oya:

—Egiie tehifio rane, goura piha Elias seroyi dgua
curusu sui? —ehi.

37 Ahese Jesus sdse pirata.  Ipare omano.
38 Aheseve tliparo asiasa turucuar ivate coti sui ovo
tupri. 39 Iyavei sundao rerecuar Roma iguar, ahe
Jesus rehdgiier rese omahengatu ohd. Osenduse
Jesus rase iyavei osepiase imano, aipo ehi:

—Supi eté catu, co mbia Tlipa Rahir ité —ehi.

40 Tyavei cufia aheve amombrive osepia catu
yuvinoha; ahe yuvirecoi Maria Magdalena, José
si Maria, ahe avei Santiago chihivahe catu vahe
si iyavei ambuae cufia Salomé. 41 Co cufia eta
yuvirecoifio vahe ité Jesus rupi, oipitivii vahe avei
Galilea ve yuvirecoise. Setd avei ambuae ava supi
yugueru vahe Jerusalén ve yuvirecoi.

Jesus apocatu aglier tuvipa pipe

42 Pitu ramose, ahe ari pipe oyemoingatu ava
yuvireco ari mbituhusa upe nara yepi, 43 ahese
José, tecua Arimatea pendar, porandusa ivate
catu vahe pendar, acoi Tlipa mborerecuasa osaro
vahe oico, oqueréhisa pipe ité oique oso Pilato upe
oporandu dgua Jesus rehdgler rese. 44 Pilato rumo
oyepihamondii t&i, “Omano” hese. Ofiehe sun-
dao rerecuar upe oporandu dgua ‘¢marase Vo &glie
ehi?” 45 Sundao rerecuar omombehuse chupe,
ahese omondo sehdglier José upe. 46 Evocoiyase
José virocua turucuar secose vahe. Curusu sui
seroyipare, oimama voi eté ipipe. Ipare omoingue
tuvipa ita yohopri pipe. Ichui ita yapayere vahe
pipe osovapi. 47 Maria Magdalena iyavei Maria,
José si, osepiafio yapocatuse yuvireco.

16

Jesus ocuerayevi

1 Mbituhusa ari pare, Maria Magdalena, Maria,
Santiago si, Salomé avei, ahe virocua mbahe
siacua vahe Jesus rehdgiier rese nara yuvireco.
2 Iyavei afihiveive, yipindar ari semana pipe,
oyepota Jesus ruvipave icatu ramose yuviraso.
3 Aheve aipo ehi oyeupe yuvireco:

—¢Ava piha co tehdglier rovapisa virocuara
yuvireco yandeu? —ehi.

4 Osepiase rumo ita guasu yuvireco, ndahe irise
glendave ihdi, 5 yuviroiquese tehdglier ruvipave
yuvireco, aheve osepia ombahe rese pocosa coti
mbia chihivahe, iturucuar pucu morochi vahe
oguapise oi. Ahese cufia oyembosiquiye yuvireco.
6 Ahe rumo aipo ehi chupe:

—Pesiquiye eme. Pe peseca Jesus Nazaret
pendar, yaticapri. Ahe rumo ocuerayevi; ndipoi
eté cohave. Pesepia ru supagier. 7 Peso,
tapemombehu semimbohe eta wupe iyavei
pemombehu Pedro upe: ‘Jesus rane osora pe
renonera Galilea ve. Aheve pesepiara mbahe che
remimombehu rupi tupri’ peyera —ehi.

8 Evocoiyase ahe cufia yuvinosese tuvipa sui,
yuvinofia yuviraso, oririi avel osiquiyepave.
Iyavei nomombehui eté ambuae ava upe
osiquiyepave yuvireco.

Jesus oyemboyecua Maria Magdalena upe

9 Jests ocuerayevire afiihiveive domingu pipe,
oyemboyecua yipindar Maria Magdalena upe, ahe
ichui acoi siete tupri caruguar opa omboyepepi.
10 Ahe oso imombehu supindar upe. Ahe rumo
oyaseho vite oviharéhisave yuvireco. 11 Osenduse
cufiafiehe: “Jesus ocuerayevi, che ité asepia” ehise,
ndoviroyai eté yuvireco.

Jestis oyemboyecua fiuvirio gliemimbohe upe

12 Ipare Jesis oyemboyecua iri fuvirio
gliemimbohe upe ambuae gilepiaca pipe peri rupi.
13 Ahe avei yuviraso omboetasa upe imombehu;
ndoviroya viteifio avei rumo yuvireco.

Jestis oyocuati gtiemimbohe

14 Coiye catumi t&i, Jesus oyemboyecua
glemimbohe once tupri yuvirecoi vahe upe
mesave yuvinoi viteseve, ofiehengata ahe oyese
yeroyaéhisa rese chupe, iyavei ocuerayevisa
mombehusar reroyaéhi rese avei. 15 Ipare aipo
ehi giuemimbohe upe: “Peso opacatu ivi rupi,
pemombehu co fiehesa pisirosa resendar peico.
16 Acoi viroya vahe, iyavei ofieapiramo vahe, ahe
ofiepisirora yuvireco; acoi ndoviroyai vahe rumo,
ahe imocafiipird téi yuvirecoira. 17 Co mbahe
poromondiisa omboyecuara che reroyasar
yuvireco: Che rer pipe omboyepepira caruguar
ava sul. Orfiehe aveira fiehesa ndicuasai vahe
pipe yuvireco. 18 Oipisi aveira mboi yuvireco,
yuviroihuse mosa oporoyuca vahe, ndoyapoi
chietera mbahe yuvireco chupe; iyavei omondose
opo avaimbaheasi vahe harive, ombogulera aveira
yuvireco” ehi.

Jestus oso ivave

19 Ofiehe pare, yande Yar Jesus oso ivave. Aheve
oguapi Vu Tiipa acato coti oi. 20 Semimbohe
evocoiyase opa yuviraso opacatu ivi rupi fiehesa
pisirosa resendar mombehu. Yande Yar avei
oipitivii, iyavei mbahe poromondiisa pipe om-
boyecua uca ité fiehesa pisirosa resendar supi eté
vahe. Aipo rupive.

